
Ազգային,  հասարակական,  քաղաքական,  մշակութային  օրաթերթ

آلیــک

133 ՏԱՐԻ.
ԱՆՍԱԿԱՐԿ ՆՒԻՐՈՒՄ՝

ՀԱՅԻՆ ԵՒ
ՀԱՅՐԵՆԻՔԻՆ

ՀՅԴ 133-ԱՄԵԱԿԻՆ
ՆՒԻՐՒԱԾ ՄԻՋՈՑԱՌՈՒՄ

Օրւայ բանախօս՝

ԱՐԹՈՒՐ 
ԽԱՉԱՏՐԵԱՆ
ՀՅԴ անդամ, ՀՀ ԱԺ պատգամաւոր, 
«Հայաստան» խմբակցութեան 
անդամ

Խօսք կունենայ՝

ԱԳՆԵՍԱ ԽԱՄՈՅԵԱՆԸ
Լրագրող, ՀՀ ԱԺ պատգամաւոր, 
«Հայաստան» խմբակցութեան 
անդամ

Նաեւ՝
Գեղարւեստական յայտագիր

 
Միջոցառումը տեղի կունենայ՝

Հինգշաբթի, հոկտեմբերի 26-ին, 2023 թ.,
ժամը 19:30-ին,

Հ.Մ.Ա.Կ.-ի «Կոմիտաս» սրահում (Նոբահար)

ՄՈՒՏՔՆ ԱԶԱՏ Է

(Տես 8-րդ  էջում)

(Շար. 8 -րդ  էջում)ԿԱԶՄԱԿԵՐՊԻՉ ՅԱՆՁՆԱԽՈՒՄԲ

ՄԱԿ-Ի ԱԽ-Ի ՀԵՏ 
ՅՈՅՍԵՐ ԿԱՊԵԼՆ 
ԱՆԻՄԱՍՏ Է

«ԱԼԻՔ» - Հանրապետութեան նա- 
խագահ այաթ. Սէյէդ Էբրահիմ Ռէյիսին 
երէկ՝ երեկոյեան ընդունել է Հարաւային 
Աֆրիկայի Հանրապետութեան ԱԳ նա- 
խարար Գրէյս Նալեդի Մանդիսային:

Հանդիպման ընթացքում անդրադառ- 
նալով պաղեստինեան ճգնաժամին եւ  
սիոնիստական ռեժիմի կատարած յան- 

ցագործութիւններին, հարցականի տակ  
է դրել ՄԱԿ-ի Անվտանգութեան խոր- 
հըրդի գործառոյթը աշխարհում ան- 
վըտանգութեան եւ խաղաղութեան 
հաստատման եւ պահպանման գոր- 
ծում:

«Սիոնիստական ռեժիմին զինելով,  
ԱՄՆ-ն մեղսակից է Գազայի անպաշտ- 
պան ժողովրդի դէմ այդ ռեժիմի կա- 

տարած յանցագործութիւններում: Միեւ- 
նոյն ժամանակ, ԱՄՆ-ն կանխում է 
ՄԱԿ-ի Անվտանգութեան խորհրդում 
այդ յանցագործութիւնները դատապար- 
տող բանաձեւի ընդունումը: Այլեւս յոյս  
չկայ, որ այս խորհուրդը որեւէ դերա- 
կատարութիւն կունենայ համաշխար- 
հային խաղաղութեան պահպանման  
գործում»,- ասել է նախագահը:

Ամիր Աբդօլլահեան.

«Գազայում պատերազմի շարունակման 
ցանկացած սխալ հաշւարկ կարող է  

լուրջ հետեւանքներ ունենալ 
տարածաշրջանում»

Այսօր Թեհրանում «3+3» 
ձեւաչափով հանդիպում կանցկացւի

«ԱԼԻՔ» - Այսօր, Թեհրանում Իրանի,  
Ռուսաստանի, Թուրքիայի, Ադրբե- 
ջանի եւ Հայաստանի արտգործնա- 
խարարների «3+3» ձեւաչափով երկ- 
րորդ հանդիպումը տեղի կունենայ:

Հանդիպմանը կը քննարկւեն հա- 
րաւկովկասեան տարածաշրջանի հար- 
ցերը՝ քաղաքական, տնտեսական, 
անվտանգութեան, տարանցման, էներ- 
գետիկայի եւ այլ ոլորտներում,  տա- 
րածաշրջանային համագործակցու- 
թիւններն ընդլայնելու ուղղութեամբ  

ջանքեր  գործադրելու  համար:
Յիշեցնենք, որ նոյն ձեւաչափով առա- 

ջին հանդիպումը փոխարտգործնախա- 
րարների մակարդակով անկացւել է 
2021 թւականին Մոսկւայում՝ առանց  
Վրաստանի մասնակցութեան:

Վրաստանը չի մասնակցի նաեւ 
Թեհրանի հանդիպմանը: Այս մասին 
պաշտօնական յայտարարութեամբ հան- 
դէս է եկել այդ երկրի ԱԳ նախարա- 
րութիւնը:

(Շար. 8-րդ  էջում)

Ժաննա Վարդանեան. 

««3+3» չի դառնայ 
հիմնական ձեւաչափ»

«ԱԼԻՔ» - Հարաւային Կովկասում 
Թեհրանի առաջ քաշած «3+3» ձեւա- 
չափի կարեւորութիւնը հէնց այն  
առումով է, որ Իրանը մասնակցում է 
այդ ձեւաչափին: Այս մասին «ԱԼԻՔ»-ի  
հետ զրոյցում յայտնեց իրանա- 
գէտ Ժաննա Վարդանեանը՝ անդ- 
րադառնալով տարածաշրջանում «3+3»  
խորհրդակցական հարթակի այսօր  
նախատեսւած հանդիպման նշանա- 
կութեանը:

Նրա խօսքով՝ Իրանը եւ Հա- 
յաստանը ունեն համատեղ շահեր, 
մասնաւորապէս Սիւնիքի եւ «Զան- 
գեզուրի միջանցք»-ի հարցում, հե- 
տեւաբար յատկապէս այս հարցերի 
շուրջ երկու երկրները կարող են 
հանդէս գալ միեւնոյն դիրքերից եւ 
առաջ տանել սեփական օրակարգը, 
բայց այն կախւած է նրանից, թէ ինչ 
բնոյթի է լինելու այս ձեւաչափով  
քննարկումները:

Այս ձեւաչափով միայն 1 հանդի- 
պում է կայացել, օրակարգում ներառ- 
ւած են եղել տնտեսական եւ հա- 
ղորդակցութիւնների ապաշրջափակ- 
ման, բայց ոչ քաղաքական հար- 
ցեր։ Իրանագէտը շեշտեց, որ 2-րդ  
հանդիպումը Իրանի ղեկավարու- 

թիւնն ամէն կերպ փորձեց կազմակեր- 
պել Թեհրանում: Իրանական կողմը  
ցանկանում է, որպէսզի ներգրաււածու- 
թիւն ունենայ տարածաշրջանում եւ 
աւելի խորացնի իր ազդեցութիւնը, այս  
հարթակի միջոցով, որոշակի յաջողու- 
թիւններ է ձեռք բերում:

Անդրադառնալով «3+3» ձեւաչափով 
նախատեսւած երկրորդ հանդիպմանը, 
Վրաստանի բացակայութեանը իրա- 
նագէտը նկատեց, որ Վրաստանը չի 
մասնակցել նախորդին եւ հիմա էլ չի  
մասնակցելու, եւ ըստ էութեան, սա ոչ  
թէ «3+3» այլ «2+3» ձեւաչափ է, իսկ 
Վրաստանի բացակայութիւնը պայմա- 
նաւորւած է ռուսական գործօնով, որով- 
հետեւ Վրաստանը հրաժարւում է մաս- 
նակցել ցանկացած տեսակի ձեւաչա- 
փերին, որտեղ ներկայ է նաեւ Ռու- 
սաստանը:

Հետեւաբար, քանի որ այս ձեւա- 
չափում այդ երկիրը եւս ներկայ է, կարող 
ենք յստակեցնել, որ առհասարակ Վրաս- 
տանը չի մասնակցի, լինի այս ձեւա- 
չափով կամ որեւէ ուրիշ:

Վարդանեանի պնդմամբ՝ Ադրբե- 
ջանը վերջին շրջանում խուսափում է 
եւրոպական ձեւաչափերից եւ սկսել է  

Արման Թաթոյեան.
«Արցախի բնակավայրերը 
մեկուսացւել են նախապէս 

պլանաւորւած մեխանիզմով»
Իրաւունքի եւ արդարութեան 

կենտրոն «Թաթոյեան» հիմնադրամի 
տնօրէն, նախկին օմբուդսմէն Արման 
Թաթոյեանը «Ֆէյսբուք»-եան իր էջում 
գրել է. «Ապացոյցներով քարտէզների 
վրայ յստակ ցոյց ենք տւել Արցախի 
նկատմամբ 2023 թ. սեպտեմբերի 19-
20-ի ադրբեջանական զինւած յար- 
ձակումների, զինւած առաջխաղա- 
ցումների, Արցախի հայերի բռնի տե- 
ղահանումների ուղղութիւնները: Այս 
ապացոյցները հիմնաւորում են, որ 
Արցախի բնակավայրերը մեկուսաց- 
ւել են նախապէս պլանաւորւած 
մեխանիզմով` Արցախում քաոս ու 
խուճապ առաջացնելու համար: Սա 

նաեւ արւել է յանցանքների հետքերը 
թաքցնելու նպատակով: Մեկուսացւել 
են խոշոր բնակավայրերն իրենց գիւ- 
ղերով՝ Մարտակերտը, Ասկերանը, Մար- 
տունին եւ Ստեփանակերտը:

Այդ օրերին ադրբեջանական զին- 
ւած ուժերը թիրախաւորել էին նաեւ 
բնակելի տներ, մանկապարտէզներ ու 
դպրոցներ, կենսական նշանակութեան 
ենթակառուցւածքները (օրինակ`  
գիւղերի դպրոցներ, ամբողջ Ստե- 
փանակերտի ջրամատակարարման 
համակարգը եւ այլն)»:

«Yerkir.am»

Գեղամ Մանուկեան. 

«Դեռ շա՜տ բան կը 
բացայայտւի ապագայ 
դատերի ժամանակ, այդ 
թւում՝ ՀՀ Զինւած ուժերի 
կիրառման պլանը, որը 
չգործարկւեց»

«Պրեսսինգ» հաղորդաշարում Սաթիկ Սէյրանեանը հիւրընկալել էր   
ՀՀ Ազգային ժողովի «Հայաստան» խմբակցութեան պատգամաւոր, ՀՅԴ  
ԳՄ անդամ Գեղամ Մանուկեանին։

Հարցազրոյցի հիմնական թէզերը՝ 
ստորեւ.

-Տիգրան Աւինեանի՝ ցածր ձայնով,  
միատոն խօսող փափկասունութեան 
մէջ դիւային բան կայ իրականում։ 
Ժամանակին 1.3 միլիոն բնակչութիւն 
ունեցող Երեւանի մեդալով պար- 
գեւատրւում էին Երեւանի համար 
էտալոն համարւող մարդիկ։ Հիմա  
հասել ենք այն վիճակին, որ այդ բար- 
ձունքից այնքան ենք իջել, որ Երեւանի 
քաղաքապետի պաշտօնը զբաղեցնող 
Տիգրան Աւինեանը Երեւանի ոսկէ մե- 
դալով պարգեւատրում է մարդ ծեծող  
կարմիր գլխարկ (կարմիր բերետա- 
ւոր) Հայկազ Ջոմարդեանին։

-Սրանց իշխանութեան ժամա- 
նակ «Մեր ժամանակների հերոսը» 
մրցանակաբաշխութիւնը ստեղծւեց, 
որի ժամանակ մեծարում էին ոչ թէ  
մտաւորականներին, այլ փող աշխա- 
տող բիզնեսմեններին։ Այդ ժամա- 
նակ էր, որ առաջին անգամ այդ մի- 
ջոցառմանը ներկայ Արցախի նախա- 
գահ Բակօ Սահակեանին անւանեցին 
Արցախի մարզպետ։

- Իրականում ՀՀ-ում թշնամական 
մի ամբողջ բանակ է գործում, բա- 
նակ սեփական ժողովրդի դէմ։ Թշնա- 
մական ասելով՝ նկատի ունեմ տեղե- 
կատւական այն տեռորը, որ կիրառ- 
ւում է հայ ժողովրդի դէմ։ Հիմա նոր 
ենթաօպերացիա է իրականացւում՝ 
արցախցիների մէջ պառակտում մտցնելը։  
Այդ բանակի ստրուկն է Հանրային 
հեռուստաընկերութիւնը։ Վստահ եմ՝  
մի օր բոլոր այդ մարդիկ եւ դրանց  
սպասարկողները կանգնելու են դա- 
տարանի առաջ։ Պատգամաւորներ, 
հասարակական գործիչներ, փորձա- 
գէտներ... Բոլորի հարցազրոյցները 
վաղը դրւելու են մեղադրական եզ- 
րակացութեան հիմքում։

-Այս իշխանութեան ռազմավա- 
րութեան մէջ առանցքային է այն, 
որ պէտք է ջնջել Արցախ բառը ու 
Արցախի հետ ասոցացւող ամէն ինչ։  
Վերցնենք թէկուզ Արցախի Պետա- 
կան համալսարանի հարցը։ Ուզում 
են այն վերացնելով՝ վերացնել Արցա- 
խեան զարթօնքի հիմնական հաւաքա- 
տեղիներից մէկը։ Կոչս ուղղում եմ 
համալսարանի ղեկավարութեանը՝ 
հարցը պէտք է արթուն պահել, թոյլ 
չտալ, որ այն փակւի։

- Տարիներ շարունակ ՀՀ բիւջէից 
Արցախին վարկային տեսքով որո- 
շակի գումարներ են տւել, եւ միայն 
այս իշխանութիւններն են, որ րոպէն 
մէկ խօսում են այն մասին, թէ որքան 
փող են տւել Արցախին։ Մարդկանց 
հայրենազրկել են, դարձրել գաղթող  
ու խօսում են փող տալու մասին։ 
Հիմա էլ թիրախաւորում են, 4 տարի 
է՝ այդ թշնամանքն են սերմանում 
արցախցիների հանդէպ։ Եւ չեն խօսում  
այն մասին, թէ հէնց Արցախն ինչ է 
տւել Հայաստանին տասնամեակներ 
շարունակ:

-Մեր երկրի ազգային անվտան- 
գութեան փլուզումը նաեւ տեղեկա- 
տըւական անվտանգութեան տես- 
քով է։

-44-օրեայ պատերազմի օրերին 
ստեղծւած Հայաստան-2020 չաթը, որ  
ստեղծւել էր Հայաստանի Ժուռնալիստ- 
ների միութեան (ՀԺՄ) նախագահ  
Սաթիկ Սէյրանեանի նախաձեռնու- 
թեամբ պատերազմի օրերին, խմբա- 
գիրների մասնակցութեամբ, պահել  
եմ։ Վաղը հատ-հատ դատարանում  
ներկայացնելու եմ։ Լրատւամիջոց- 
ների ղեկավարներին իշխանութեան 
ներկայացուցիչների առաջին պա- 
հանջն էր՝ չհրապարակել յուղար- 
կաւորութիւնների կադրեր։ Իւրա- 
քանչիւրս՝ որպէս տեղեկատւական 
անվտանգութեան մաս, գիտակցելով 
դա, չէինք էլ հրապարակում, յետոյ 
հասկացանք՝ ինչի էին մեր առջեւ այդ 
պահանջը դնում: 

-Հիմա փորձ է արւում Արցախի՝  
օրինական ընտրւած տարբեր պե- 
տական ատեաններին մեկուսացնել, 
մոռացութեան տալ։ Երէկւանից տե- 
ղեկատւական հոսքեր են գալիս՝  
ովքեր էին Արցախի ներկայացուց- 
չութեան դէմ այդ ակցիաների կազ- 
մակերպիչները՝ Անվտանգութեան խոր- 
հըրդի քարտուղար (ԱԽՔ) Արմէն 
Գրիգորեան, ծագումով արցախցի, Սա- 
մուէլ Բաբայեան, Հայկ Խանումեան…

-Ժողովուրդ, դուք մոռանո՞ւմ էք՝ 
այս ամենի պատասխանատուն ով 
է։ Այս ամենի պատասխանատուն 
անուն ունի՝ Նիկոլ Փաշինեան։

- Օրերս, որպէս ԱԺ պատգա- 
մաւոր, բանտում հանդիպել եմ Ար- 
ցախի ՊԲ հրամանատար Միքայէլ 
Արզումանեանին։ Յիշո՞ւմ էք՝ Նիկոլ 
Փաշինեանն ի՞նչ ասաց՝ Շուշիի մե- 
ղաւո՞ր էք ուզում, հէն է, բանտում 
նստած է։ Միքայէլ Արզումանեանին 
արդէն մեղաւոր է նշանակել։

-Արցախը յանձնող Նիկոլ Փաշի- 
նեանը բազմիցս յայտարարել է, որ  
Արցախը տեսնում է Ադրբեջանի կազ- 
մում, բայց այսօր այս նոյն իշխա- 
նութիւնները մեղաւոր են փորձում 
նշանակել Արցախի նախագահ Սա- 
մուէլ Շահրամանեանին։

- Մոռանում են Արցախի նա- 
խագահի ընտրութեան օրը Նիկոլ Փա- 
շինեանի հեռախօսազանգերը՝ Գեր- 
մանիա, Իրան, Ֆրանսիա… Բոլոր  
պաշտօնական այդ հաղորդագրու- 
թիւնների վերջին տողն էր կարեւոր՝ 
պատրաստ եմ օր առաջ Ալիեւի հետ 
նստել մէկ ընդհանուր սեղանի շուրջ: 
Մոռանում են, որ սեպտեմբերի 11-ին 
Նիկոլ Փաշինեանը հեռախօսազրոյց 
է ունեցել Էրդողանի հետ: Մոռանում 
են, որ սեպտեմբերի 10-ին Էրդողանն 
ասում էր, որ կարող է վաղը Նիկոլի 
հետ խօսել: Մոռանում են, որ նոյն 
օրերին հեռախօսազանգերից յետոյ 
Նիւ Եօրքում, «Թուրքական տանը» 
թուրք գործարար շրջանակների հետ 
հանդիպման ժամանակ Էրդողանն 
ասել է՝ «Արցախում ադրբեջանա- 
կան ուժերը յարձակւել են, եւ դա 
պայմանաւորւած էր նախագահա- 
կան ընտրութիւններով»: Արցախի նա- 
խագահի ընտրութիւններով անհան- 
գիստ էր ե՛ւ Ադրբեջանը, ե՛ւ Նիկոլ 
Փաշինեանը: Ի վերջոյ, սեպտեմբերի 
19-ի ագրեսիայի առաջին իսկ օրն 

Անվտանգութեան խորհրդի նիստում 
Հայաստանի իշխանութիւններն ասա- 
ցին՝ մենք գործ չունենք: Յաջորդ օրը  
Նիկոլ Փաշինեանն ասաց՝ ես պատ- 
րաստւել եմ տեղահանւած արցախցի- 
ներին տեղաւորելուն:

- Էլի շատ բաներ են մոռանում։ 
Ապագայի դատավարութիւնների ժա- 
մանակ լինելու են նաեւ փաստական 
տւեալներ, այդ թւում՝ ՀՀ Զինւած ուժերի 
կիրառման պլանը՝ հաստատւած ՀՀ  
Գլխաւոր շտաբի պետի կողմից՝ ինչ- 
պիսին պէտք է լինէին Զինւած ուժերի  
գործողութիւնները: Այդ փաստա- 
թըղթի դէպքում շատ-շատ մարդիկ 
դեռ պատասխան են տալու, որ 
անպաշտպան թողեցին Արցախը, ար- 
ցախահայութեանը, Արցախի Պաշտ- 
պանութեան բանակին:

- Այն, ինչ քննադատւում է հիմա՝  
Սամուէլ Շահրամանեանի հրամա- 
նագիր, այլ գործողութիւններ, որոշում- 
ներ, մի բան յստակ է՝ Նիկոլ Փա- 
շինեանը ամբողջովին տեղեակ է եղել 
դրանցից։

- Սեփական PR-ի համար Նիկոլ 
Փաշինեանը կարող էր որդուն ուղար- 
կել Արցախ՝ ծառայելու, Արցախի հետ  
ուղղաթիռային կապն անհեթեթ պատ- 
ճառաբանութեամբ դարձնել երթու- 
ղային տաքսի, յետոյ ասել՝ ես ի՞նչ  
կապ ունեմ Արցախի հետ, որ Ար- 
ցախի անունից բանակցեմ։ Նա քիթը 
մտցրել է ամէն ինչի մէջ:

- Սրանք սրբութիւն չունեն։ Մեղքն 
իրենց վրայից թօթափելու համար ոչ 
միայն Սամուէլ Շահրամանեանին կը 
ձերբակալեն, այլեւ Յիսուս Քրիստոսի 
նկատմամբ հետախուզում կը յայ- 
տարարեն։

-Տիգրան Աւինեանի երդման արա- 
րողութեան ժամանակ ամենաահա- 
ւորը երկրորդ թէ երրորդ շարքում ՀՀ 
ԶՈՒ Գլխաւոր շտաբի պետ, ծնունդով 
հադրութցի, գեներալ-լէյտենանտ Էդ- 
ւարդ Ասրեանին տեսնելն էր։

- Երկու զուգահեռ իրականութիւն 
կայ։ Մի տեղ Ադրբեջանը զինւում,  
պատրաստւում է պատերազմի, մի այլ  
տեղում Նիկոլ Փաշինեանը ճղճղան 
ձայնով «ժողովրդավարութիւն» է գո- 
ռում ու մանիպուլացնում սեփական 
ժողովրդին։ Ինչպէս մարդուն թմրա- 
նիւթի վրայ են նստեցնում, նոյն կերպ 
Հայաստանի ժողովրդին կտրում են  
իրականութիւնից։ Դուրս գաս փողոց, 
ժողովրդի մեծ մասը գիտի՝ իբր Հա- 
յաստան լիքը զէնքեր, տանկեր են  
եկել… Քարոզչական ստերով կերա- 
կըրում են մարդկանց, բթացնում: Մսա- 
ղացի նման մեր երկիրը մաշեցնում են։

- Փաշինեանն այստեղ էլ է խաբում, 
երբ ասում է՝ բոլոր ճանապարհները 
բացւելու են։ Իրականում բացւելու են 
այն ճանապարհները, որոնք ասելու 
է Ադրբեջանը։ Մեզ համար աւելի 
ձեռնտու ճանապարհներն Ալիեւը թոյլ  
չի տալու բացել։

- Իրանը շատ յստակ տարբեր 
մակարդակներում յայտարարել է իր 
կարմիր գծերի մասին։ Փոխանակ 
Իրանի կոշտ դիրքորոշմանն ի պա- 
տասխան՝ Հայաստանը գործնական  

Տիգրան Աբրահամեան.

«Արցախի իշխանութիւնն 
այս պահին ունի մի քանի 

առանցքային խնդիր»

Տիգրան Աբրահամեանը «Ֆէյս- 
բուք»-եան իր էջում գրել է. «Արցախի 
ներկայացուցչութեան դէմ տեղի ունե- 
ցած իրադարձութիւնները, որոնք ակնյայ- 
տօրէն հրահրւած էին հայաստա- 
նեան իշխանութիւնների եւ նրանց  
ծառայութիւն մատուցող քաղաքա- 
կան դիակների կողմից, մասնակցային 
առումով, այնուամենայնիւ, միատարր  
չէին եւ բաժանւում էին 3 հիմնական 
խմբերի:

Առաջին խումբ, կազմակերպւած՝ 
մի քանի տասնեակ կազմող անձինք 
էին, որոնք համախոհութեամբ ասո- 
ցացւում էին Փաշինեան-Սամուէլ Բա- 
բայեան տխրահռչակ տանդեմին:

Ենթադրելի է, որ նպատակը  
«դեբոշ» սարքելն ու Ներկայացուց- 
չութեան շէնք գրաւելն էր, որը պէտք է 
ուղեկցւէր կոնկրետ անձանց նկատ- 
մամբ բռնութեան գործադրմամբ եւ 
դրանով ամբողջութեամբ փակւէր Ար- 
ցախի էջը:

Երկրորդ խումբ, կոնկրետ անձինք 
էին, ովքեր տեղեկութիւններ ունէին 
այն մասին, որ Արցախի նախկին 
նախագահ Արայիկ Յարութիւնեանն 
իր պաշտօնավարման եւ յատկապէս 
դրա վերջին օրերին խիստ կասկածելի 

ֆինանսական գործարքներ է իրա- 
կանացրել, հարստացել ու հարստաց- 
րել իր թիմակիցներին կամ իր կող- 
մից տարբեր օպերացիաներ իրակա- 
նացնող խմբերին:

Այս մարդիկ իրենց պատկերաց- 
րած ձեւերով փորձում են հասնել 
Արայիկ Յարութիւնեանի, նրա տար- 
բեր թիմակիցների եւ ըստ իրենց՝ 
ապօրինի հարստացածների պատժւե- 
լուն:

Երրորդ խումբ, այստեղ մարդիկ 
էին, ովքեր պարզապէս փորձում են  
հասկանալ, թէ ո՞վ կամ ովքե՞ր են  
լուծելու իրենց սոցիալական հարցերը,  
ի՞նչ է ենթադրում նախագահի յայտնի 
հրամանագիրը եւ ի՞նչ է իրենց սպաս- 
ւում:

Համոզւած եմ, որ Արցախի ներ- 
կացուցչութեան դիմաց հաւաքւած եւ 
ակտիւութիւն/ագրեսիւութիւն դրսեւո- 
րող անձանց ճնշող մեծամասնու- 
թիւնն իր քայլի վտանգաւորութիւնը 
ողջ խորութեամբ չէր էլ պատկե- 
րացնում:

Պատերազմը, շրջափակումը, չդա- 
դարող ճգնաժամերը մարդկանց վրայ 
ծանր հոգեբանական ազդեցութիւն 
են թողել եւ նրանց դարձրել խիստ 
էմոցիոնալ:

Արցախի իշխանութիւնն այս պա- 
հին ունի մի քանի առանցքային 
խնդիր՝ տարբեր խողովակներով ան- 
կեղծ խօսել հասարակութեան հետ եւ  
յստակ բացատրել Արցախի շուրջ  
ստեղծւած իրավիճակը՝ իր պատ- 
ճառա-հետեւանքային կապով, ներ- 
կայացնի իր պատկերացումները Ար- 
ցախի ապագայի եւ Հայաստանում 
գտնւող արցախցիների ճակատագրի 
վերաբերեալ»:

Մետաքսէ Յակոբեան.

«Ես վստահ եմ, որ ամէն 
դէպքում նպատակը Արցախի 

ներկայացուցչութեան 
փակումն էր»

Արցախի ներկայացուցչութեան դի- 
մաց հաւաքւածների մեծ մասն ուղղորդ- 
ւած չէր, սակայն կազմակերպիչների 
նպատակը ներկայացուցչութեան թի- 
րախաւորումն էր եւ նրա գործունէու- 
թեան դադարեցումը: Արցախի ԱԺ 
պատգամաւոր Մետաքսէ Յակոբեանը 
համոզւած է, որ ներկայացուցչութեան 
մօտ տեղի ունեցած անկարգութիւնները 
ուղղորդւած էին եւ այն ուղղորդել էին 
2018 թւականից Արցախում ներդրւած  
յայտնի ուժերը:

«Սոցիալական ցանցերի գրառում- 
ներից արդէն ակնյայտ էր, որ իրենք 
պատրաստւում էին նոյն գործելաոճը 
իրականացնէին, ինչ-որ երեք տարի 
Արցախում էին իրականացնում: Այդ  
պառակտող խմբերը ստեղծւել են  
Արցախում 2018 թւականից եւ այժմ էլ  
իրենց գործողութիւնը չեն աւարտել: 
Նրանք սոցցանցերում են շատ ակ- 
տիւ, հէնց իրենք են սոցցանցերում 
տարածել, որ պէտք է հաւաքւել ներ- 
կայացուցչութեան դիմաց: Շատերն են  
ինձ զանգահարել ու ճշտել, թէ դա  
ինչ հաւաք է եւ իմանալով աղ- 
բիւրը, ուղղակի չգնացին: Այնտեղ շատ  
քիչ մասսա կար, որն ուղղորդւած էր,  
ուղղակի շատերը սոցիալական ցան- 
ցերով չիմանալով, չպատկերացնելով, 
ուղղակի եկել էին՝ հաւատալով, որ 
այդտեղ հարցերի պատասխաններ են  
ստանալու եւ այդ հարցերը հիմնա- 
կանում սոցիալական բնոյթի էին:

Բայց կրկին անգամ այդ խումբը 
յաջողեց, քանի որ կարողացաւ ցոյց տալ, 
որ թէ Հայստանում, թէ Հայաստանից 
դուրս արցախցիները կարող են իրենց 
նման կերպ պահել եւ դրսեւորել, քանի 
որ բոլորի համար էլ ընդունելի չէ նման 
պահւածքը այս իրավիճակում»,- ասաց 
պատգամաւորը: 

Յակոբեանի խօսքով՝ շատերը հաս- 
կանում են, որ Արցախի իշխա- 
նութիւններն էլ այն վիճակում են, որ 
չունեն հարցերի պատասխաններ, յատ- 
կապէս սոցիալական բնոյթի:

«Ես ինքս երկու շաբաթ է՝ փոր- 
ձում եմ պարզել այդ հարցերի պա- 
տասխանները, թէ ի վերջոյ ինչ վե- 

րաբերմունք է ցուցաբերելու ՀՀ կա- 
ռավարութիւնը արցախցիների նկատ- 
մամբ, հասկանալի է, որ դեռ որոշում 
չկայ: Այս ամէնը ձգձգւում է եւ կարող 
եմ ասել, որ սա էլ պատահական չէ: 
Այդ պատճառով որոշակի խմբեր փոր- 
ձում են ծանր, կեղեքւած վիճակում 
գտնւող մարդկանց օգտագործել: Ար- 
դիւնքում ձերբակալւեցին մարդիկ, որոնք  
այս ամենի հետ կապ չունէին, բոլորս 
էլ շատ լաւ գիտենք, թէ ովքեր են կազ- 
մակերպիչները»,- «News.am»-ի հետ 
զրոյցում նշում է նա:

Պատգամաւորը շեշտում է, որ  
այս իրավիճակում Արցախի իշխա- 
նութիւնները դատապարտում են 
կատարւածը եւ կարծում են, որ սա 
ընդունելի չէ ոչ մի պարագայում:

Յակոբեանը նշում է, որ ՀՀ-ում Ար- 
ցախի ներկայացուցչութիւնը միակ 
մարմինն է, որ մնացել է, որտեղ կա- 
րող են հաւաքւել Արցախի իշխանու- 
թիւնները, որոշակի գործունէութիւն 
ծաւալել, հարցեր քննարկեն, փորձեն  
լուծումներ գտնել, սակայն այդ ան- 
կարգութիւների կազմակերպիչները 
պատահական չէ, եւ հէնց ներկայա- 
ցուցչութիւնն են թիրախաւորել. «Ես  
վստահ եմ, որ ամէն դէպքում նպա- 
տակը այս ներկայացուցչութեան փա- 
կումն էր, եւ այնպէս արեցին, որ դա  
արցախցիների ձեռքով տեղի ունեցաւ:  
Նաեւ իրենց գլխաւոր նպատակներից 
մէկն էր հունից հանել պաշտօնեա- 
ներին, ինչքան հնարաւոր է վիրաւո- 
րելով, եւ իրենք իրենց նպատակին հա- 
սան»:

Նշենք, որ անկարգութիւնների հետ  
կապւած քննչական կոմիտէում յարուց- 
ւել է քրէական վարոյթ, 10 անձ ձերբա- 
կալւել է:

ԱՂԷՏԱԲԵՐ ՍՏԵՊՂԻՆՆԵՐԸ

Մարդս պէտք է զարմանալու 
անսահման կարողութեամբ օժտւած  
ըլլայ՝ իմաստ գտնելու համար Հա- 
յաստանի այսօրւան իշխանապետին 
ու կողքին քալողներուն (նա՛եւ Սփիւռ- 
քի մէջ) խօսքերուն եւ գործերուն մէջ:  
Անսպառ զարմանքէն բնականաբար 
բաժին կելլէ՝ անոնց խօսքերուն եւ  
գործերուն շռայլւած մեկնաբանու- 
թիւններուն, որոնք ճիգ կընեն կրկին 
ու կրկին զանգւածին աչքերն ու միտ- 
քերը բանալու, ցոյց տալու՝ թէ Հայաս- 
տանը վերջին տարիներուն կը վազէ  
դէպի իրողական անէացում, թէ՛ իբրեւ 
պետութիւն, եւ թէ՛ իբրեւ հայրենիք, 
ա՛զգ:

Այսօր, համացանցի վրայ փնտըր- 
տուքի մը պահուն, յանկարծ դիմացս 
ելաւ հետեւեալ երգիծանկարը (կարե- 
լի է որակել նաեւ ողբերգանկարը):

Ընթերցողս պիտի նկատէ, որ սա  
բաւական հին է (1916) եւ կը պատ- 
կերէ Ա Աշխարհամարտի օրերու Եւրո- 
պայի վիճակը: Շարժիլ մերժող յամառ  
իշուն քթին դիմաց ստեպղին մը կա- 
խելով՝ զայն քալել հարկադրելու մա- 
սին առակը շատ հին է: Հոս, սակայն, 
նկարողը տարբեր մեկնաբանութիւն 
մը աւելցուցած է սկզբնական, այլա- 
պէս դրական գաղափարին: Դիտողը 
կը տեսնէ, որ էշը շարժման մէջ դնողը 
– եւ բացայայտ է, որ ան ճիւաղանման 
արարած մըն է – չորքոտանին հաս- 
ցուցած է անդունդի մը եզրին: Քանի 
մը քայլ եւս, եւ... 

Մեզի համար ինչո՞ւ այժմէական 
է այս պատկերը: Պարզապէս այն  
պատճառով, որ Հայաստանի (ներկա- 
յացուցիչին) քամակը նստող «ազնը- 
ւասի՜րտ» բարեկամները, «քեզի պատ- 
րաստ ենք օգնելու, սակայն Ադրբե- 
ջանի դէմ ՈՐԵՒԷ ՔԱՅԼ ՊԻՏԻ ՉԱՌ- 
ՆԵՆՔ» շռայլողները, ստեպղինին բոյ- 
րով տարւած անբանը հասցուցած են 
նո՛ր անդունդի մը եզրին: Մարդիկ, 
համակիր թէ ընդդիմադիր, կարծէք 
թէ մոռցած են, որ Հայաստան աւելի  
քան 3 տարիէ ի վեր կիյնայ անդուն- 
դէ անդունդ, «խաղաղութեան ստեպ- 
ղին» քարոզողին վարմունքին հետե- 
ւանքով՝ Արցախի մեծ մասը կորսըն- 
ցընելէ ետք, կորսնցուցած ենք ամբողջ 
Արցախը, հիմա բաց աչքերով ու ա- 
կանջներով կը տեսնենք-կը լսենք, որ 
մարդուկը պատրաստ է քանի մը օրէն 
նոր փաստաթուղթ ստորագրելու եւ  
հողային նոր զիջումներ կատարելու 
Ադրբեջանին, երբ կրկին ու կրկին  
անգամ իմաստազրկած է Սահմա- 

նադրութիւնը, գերիշխանութիւնը, հայ- 
րենիքի ամբողջականութիւնը, հովին  
տւած՝ մեր պատմութիւնն ու փաս- 
տարկւած աշխարհագրութիւնը:

***
Դար մը առաջ, ողբացինք Ադա- 

նան, շուրջ 30 տարի առաջ՝ Գետա- 
շէնը (մեր ողբերու պատմութիւնը 
հաստափոր է): Ներսէս Շնորհալի, 
որուն վախճանման 850-ամեակը կը 
նշենք այս տարի, 1144-ին, այսինքն 
Անիի դաւադրաբար վաճառքէն ուղիղ  
դար մը ետք, գրած է «Ողբ Եդեսիոյ» 
խորագրեալ սքանչելիք մը: Եթէ կար- 
դանք այդ «Ողբ»-ը, չենք կրնար չտես- 
նել մէկ կողմէ՝ օտար ամիրայի մը  
ոճրային արշաւանքին, ստապատիր 
խոստումներով Եդեսիա մուտքին ու 
խոստումը դրժելով՝ քաղաքացիները 
կոտորելու դիպաշարին, ու միւս կող- 
մէ Արցախի վրայ ադրբեջանական 
յարձակումին ու հետեւող դիպաշա- 
րին միջեւ ակներեւ նմանութիւննե- 
րը: Շնորհալիի գործին մէջ, սակայն, 
կան մանրամասնութիւններ, որոնք 
է՛ապէս կը հակադրւին այսօրւան 
կարգ մը վիճակներուն: Եդեսիան 
պաշտպանողները հայրենասէր են,  
ոգի ի բռին կը պատեազմին յար- 
ձակողին դէմ, հոգեւորականներ ու 
աշխարհիկներ նոյն խրամատին մէջ  
են, ԴԱՒԱՃԱՆՈՒԹԵԱՆ եւ ԹՇՆԱ- 
ՄԻԻՆ ԾՐԱԳԻՐՆԵՐՈՒՆ ՆՊԱՍՏՈ- 
ՂԻ մասին խօսք չկայ: «Ողբ»-ը նաեւ 
անժամանցելի պատգամ մը ունի 
վերջին բաժինին մէջ. Շնորհալի կը  
հաւատայ, որ ազգը ի մի պիտի  
խմբւի, հեռացողները պիտի վերա- 
դառնան եւ սեփական բազուկով պի- 
տի վերականգնեն քաղաքը. պատա- 

ռիկ մը այդ բաժինէն.

...Յայնժամ որդիքդ իմ հեռացած,
որք այժմ յինէն էք բաժանած,
Գայք ի վերայ բարձեալ կառաց,
պալարակապ երիվարաց,
Որք ցրւեցայք յամէն կողմանց,
չորեքծագեան տիեզերաց`
Ի գաւառաց հեթանոսաց
եւ յաշխարհաց Պարսից, Թուրքաց:
Ի ես համբառնամ զաչս 

ի բարձանց,
զձեզ տեսանեմ շուրջ ժողոված,
Ընդ որ խնդամ եւ ցնծացած`
գիրկս արկանեմ եւ զւարճացած,
Եւ զտխրական զգեստ մերկացած`
կարմիր կանաչ գոյն զգեցայց:
Եւ զպատմուճանս պատառած
փոփոխեցից նորոգ կարած...
Շնորհալիէն մինչեւ Խրիմեան 

Հայրիկ, մեր Ազատագրական շար- 
ժումէն մինչեւ Արցախեան շարժում 
(իսկ մեր ազատագրական շարժու- 
մին արմատները պէտք է փնտրել 
19-րդ դարու վերջերէն շա՜տ առաջ), 
յաճախ ողբացած ենք, այսօր ալ 
ողբ ունինք, սակայն չենք մոռցած, 
իրաւունք չունի՛նք մոռնալու պատ- 
գամներուն միւս երեսը՝ ՍԵՓԱԿԱՆ 
ՃԻԳՈՎ վերականգնելու եւ սեփա- 
կանութիւն պահպանելու առաքելու- 
թիւնը:

***
Օտարին կողմէ մեր քթին առջեւ 

կախւած ստեպղինը միշտ ալ համով 
պատառ չէ: Պէտք է մերժել նոր 
գահավիժումը:

Ս. ՄԱՀՍԷՐԷՃԵԱՆ
19 հոկտեմբերի 2023

Տարբեր հարթակ, 
տարբեր ուղղութիւն

Հոկտեմբերի 15-ին Ադրբեջանի բըռ- 
նապետ Իլհամ Ալիեւ այցելեց Ստեփա- 
նակերտ եւ արցախեան այլ բռնագրա- 
ւեալ շրջաններ, ուր հերթաբար կատա- 
րեց ադրբեջանական դրօշակի եւ զի- 
նանշանի ծածանում-տեղադրում։ Ան- 
շուշտ ոտնակոխելով Արցախի դրօշը՝ 
ան շարունակեց իր յարձակողական եւ 
պատերազմական մթնոլորտ ստեղծող՝ 
սպառնալի յորդորները։

Ստեփանակերտէն հեռու, շատ  
տարբեր հարթակի վրայ, Եւրոխորհըր- 
դարանի մայրաքաղաք Ստրասբուրգի 
մէջ, բեմ բարձրացաւ ՀՀ վարչապետը եւ 
կարդաց իր ճառը։

Մէկը բեմ բարձրացաւ զինւորական 
զգեստով եւ պատերազմական մթնո- 
լորտ ստեղծեց, ահ ու սարսափ ստեղ- 
ծող խօսքեր ժայթքեցնելով, իսկ միւսը 
«պրոտոկոլային» պատշաճ զգեստով եւ 
ոճով խօսեցաւ ժողովրդավարութեան, 
երջանկութեան, բարեկամութեան եւ 
խաղաղութեան մասին։

Հայորդիին դիտանկիւնէն՝ թէեւ լեռ- 
նային է մեր հայրենիքը, բայց յստակ 
էր, թէ երկու ղեկավարներուն խօսքերը 
կը ցոլացնէին «Ձայն բարբառոյ յանա- 
պատի» ասացւածքը։ Այսինքն՝ մէկը 
մէկ լեռան վրայ, միւսը խորացող ձորի 
մը մէջ…

Ինչպէ՞ս մեկնաբանել երկու ղեկա- 
վարներուն միտք բանին, որդեգրած 
ճանապարհն ու գործելաձեւը։

Երկու տարբեր բեւեռներ ստեղծ- 
ւած են։ Աշխարհագրական ակնոցով 
դիտւած բաղդատական մը ընելով՝ մէ- 
կը ամէն գնով ամուր կը մնայ իր սա- 
ռոյցին վրայ, յաւելեալ տարածքներ սա- 
ռեցնելով, իսկ միւսը արդէն իսկ պատ- 
րաստ է ամէն գնով հալեցնել մաս- 
մաս սահող սառցակոյտը, առանց անդ- 

րադառնալու կամ գիտակցելու, որ 
հեղուկի պիտի վերածւի եւ շոգիանայ 
սառոյցին մնացորդացն ալ՝ ամբողջ 
հայրենիքը, իսկ ստւար զանգւած մը 
կը նախընտրէ մնալ կրաւորական ու 
յանցակից դիտողի կօշիկներուն մէջ։ 
Փաշինեան կը կարծէ, թէ հայկական 
ոճով «կլասնոսթ» մըն է պատահածը, 
որուն մասին ակնածանքով խօսեցաւ 
Եւրոխորհրդարանի բեմահարթակէն, 
ներկայացնելով եւ նկարագրելով, թէ 
ամէն բան վարդագոյն է, ներառեալ… 
ծանրացող խաւարը։ Չէ՞ որ Արցախի 
վրայ վերջին յարձակումին օրը, ան 
ճակատաբաց յայտարարած էր, թէ ար- 
ցախցիներ որեւէ սպառնալիքի տակ 
չեն, անգամ մը եւս փաստելով, որ որ- 
քա՜ն հաղորդ է իրական վիճակին: Եւ  
հիմա կը խօսի ադրբեջանական վտանգ- 
ներու մասին, երբ Արցախի մէջ հայ չէ 
մնացած…

Ան յոխորտանքով եւ ինքնավստա- 
հութեամբ խօսեցաւ «թաւշեայ յեղա- 
փոխութեան» մասին, դրւատեց անոր  
կերտած «թափանցիկ եւ ժողովրդա- 
վար» ուղին, հմտօրէն առանց յստա- 
կացնելու, թէ իրողապէս միակուսակ- 
ցական կառոյցով ստեղծւած Ազգային  
ժողովը «կը գործէ շարունակ ի շահ  
արդարութեան եւ ժողովրդավարու- 
թեան»։

Կասկած չկար, որ անոր ճառին 
այս – ու այլ – տողերը կարծէք թէ  
հասցէագրւած էին ո՛չ թէ եւրոպացի 
քաղաքական մարդոց, այլ հայաստա- 
նաբնակ համակիրներուն. կարծէք թէ  
ընտրապայքարի բեկոր մըն էր հրամ- 
ցըւածը: Ապա 44-օրեայ պատերազ- 
մին մասին հպանցիկ տեղեկութիւն 
մը եւ ի վերջոյ արցախահայութեան 

Արցախցիները չպէտք է 
սփիւռքահայ դառնան

Արցախցիների բռնի տեղահանու- 
թեան առաջին իսկ օրից աշխարհի 
տարբեր ծայրերից Հայաստան ժա- 
մանեցին ՀՕՄ-ի տարբեր կառոյցնե- 
րի պատասխանատուներ, ատենա- 
պետեր եւ բռնի տեղահանւածներին 
հէնց Գորիս քաղաքում սկսեցին ցու- 
ցաբերել առաջին հումանիտար օգ- 
նութիւնը: Այս օրերին նրանք շարու- 
նակում են Հայաստանում իրենց 
գործունէութիւնը ծաւալել՝ Արցախի  
ՀՕՄ-ուհիների հետ համագործակ- 
ցելով եւ օգնութիւն ցուցաբերելով ոչ 
միայն մայրաքաղաքի ՀՕՄ-ի գրա- 
սենեակում, այլեւ մարզերում:

ՀՕՄ-ի Արեւմտեան Շրջանի Շըր- 
ջանային վարչութեան ատենապե- 
տուհի Վիքի Մարաշլեանը ցաւով է  
արձանագրում, որ Արցախից բռնա- 
գաղթածները հոգեկան շատ ծանր 
վիճակում են գտնւում, եւ ժամանակ 
ու հոգեբանական աջակցութիւն է 
անհրաժեշտ, որ նրանք դուրս գան 
այդ հոգեվիճակից: Իսկ մինչ այդ 
ՀՕՄ-ի գրասենեակներում մարդիկ 
հաշւառւում են, ներկայացնում իրենց  
սոցիալական կարիքները եւ ստա- 
նում համապատասխան օժանդա- 
կութիւն:

«Առաջնահերթ պէտք է լուծենք  
նրանց կեցութեան, առաջին կենսա- 
կան խնդիրները, յետոյ կանցնենք 
հոգեբանական աջակցութեանը, աւե- 
լի խորքային լուծումներ գտնելու  
նրանց խնդիրներին».- «Սփիւռքի 
ձայնի» եթերում ասում է տիկին  

Մարաշլեանը, ում պատասխա- 
նատւութեան տակ գտնւող Արեւ- 
մըտեան թեւը արդէն հանգանակել 
է 150 հազար ԱՄՆ դոլար: Ատե- 
նապետուհին համոզւած է, որ գա- 
լու է մի օր, երբ բոլոր արցախցի- 
ները վերադառնալու են իրենց 
տները.«Իսկ մենք ամէն ինչ անելու 
ենք, որ նրանք չհեռանան նաեւ 
Հայաստանից, մնան այստեղ, չհա- 
մալրեն սփիւռքահայերի շարքերը: 
Իրենք չեն ուզում հեռանալ, բայց 
չհեռանալու համար անհրաժեշտ 
պայմաններ են պէտք: Մենք՝ Սփիւռ- 
քը, Հայաստանը, պէտք է ամէն 
ինչ անենք, որ այս մարդիկ մնան 
Հայաստանում»:

«Arfd.am»

Արման Թաթոյեանը 
բացայայտում է  
Ադրբեջանի նոր նախագիծը 
ՀՀ տարածքի դէմ
Բացառիկ փաստեր Արցախում 
Ադրբեջանի ագրեսիայի, էթնիկ զտումների

Հոկտեմբերի 20-ին՝ սեպտեմբերի 
19-ից-20-ի ադրբեջանական զինւած  
յարձակումների, զինւած առաջխա- 
ղացումների ուղղութիւնների եւ բնա- 
կավայրերը թիրախաւորելու, դրանք  
իրարից դիտաւորութեամբ մեկուսաց- 
նելու, ադրբեջանական մեխանիզմի 
վերաբերեալ բացառիկ փաստեր հրա- 
ւիրւած ասուլիսի ժամանակ ներկա- 
յացրեց Իրաւունքի եւ արդարութեան 
կենտրոն «Թաթոյեան» հիմնադրամի 
տնօրէն Արման Թաթոյեանը: Այս փաս- 
տերը սեպտեմբերի 19-ից սկսած՝ հա- 
ւաքագրել է հիմնադրամը։ Փաստե- 
րով հիմնաւորւեց արցախահայերի 
բռնի տեղահանումը: Ներկայացւեցին 
ապացոյցներ, որոնք հաստատում են  
ադրբեջանական էթնիկ զտումները՝  
շարունակւող ցեղասպան քաղաքա- 
կանութեան պայմաններում: Ասու- 

լիսի ընթացքում անդրադարձ եղաւ 
նաեւ հայկական էթնիկ ինքնութեան 
դէմ Ադրբեջանի իշխանութեան կեղծ 
հայեցակարգերին, որոնք ներկայումս 
առաւել ակտիւացւել են:

Արման Թաթոյեանը նախ ասաց, 
որ Արցախի դէմ յարձակումը սկսւել է 
4 հիմնական ուղղութիւններով՝ Մար- 
տակերտ, Ասկերան, Մարտունի, Ստե- 
փանակերտ, ապա մանրամասներ 
յայտնեց՝ ըստ առանձին ուղղութիւն- 
ների:

«Մարտակերտի շրջանի ուղղու- 
թեամբ յարձակումը եղել է 3 հիմնա- 
կան ուղղութիւններով: 1-ին ուղղու- 
թիւնը՝ Չարեքթար-Գետաւան-Դրմբո- 
նի հանք: 2-րդ ուղղութիւնը՝ Նարեշ- 
տար-Վանք-Առաջաձոր-Խաչէնի 
մոստ: 3.1. Ուղղութիւնը՝ դէպի Վար- 
դաձոր, Կաշէնի հանք, որի արդիւն- 
քում փակել են նաեւ այդ կողմից: 3.2. 
ուղղութիւնը՝ դէպի Մարտակերտ 
քաղաք: Արդիւնքում Մարտակերտի 
շրջանը բլոկադայի մէջ է յայտնւել, 
ադրբեջանցիները շրջանը բաժանել 
են 3 մասի իրենց գործողութիւննե- 

րով եւ վերցրել բլոկադայի մէջ եւ  
շրջանից դուրս գալու երկու ճանա- 
պարհների՝ Դրմբոնի եւ Խաչէնի մօտ 
անցակէտեր դրել»,- ասաց Արման 
Թաթոյեանը:

«Թաթոյեան» հիմնադրամի տնօ- 
րէնի խօսքով՝ այս գործողութիւնների 
արդիւնքում թշնամին թիրախաւորե- 
լով քաղաքացիական ենթակառուց- 
ւածքները եւ բնակավայրերը՝ իր վե- 
րահսկողութեան տակ է վերցրել 
Թարթառ գետի վրայ կառուցւած 
Սարսանգի ջրամբարի վրայ գտնւող 
3 փոքր Ջրէկ եւ 1 մեծ Ջրէկ, ինչպէս 
նաեւ Հաթերքի ուղղութեամբ Թրղէ 
գետի վրայ կառուցւած եւս 2 Ջրէկ` 
Թրղէ 1 եւ Թրղէ 2 անւանումներով։

«Մարտակերտի շրջանում բնակ- 
ւել է 14-15.000 բնակչութիւն, Մար- 
տակերտ քաղաքում 4000 բնակիչ է  
եղել, Վանք գիւղում 1400-1500 բնակիչ 
է եղել՝ շուրջ 400 տնտեսութեամբ: 
Մարտակերտի շրջանի բնակչութեան 
դուրս գալու միակ հնարաւորու- 
թիւնը Խաչէնի մոստն էր, որտեղ 

«Գոհար» 
միջնակարգ դպրոցի 
աշակերտի յաջողութիւնը

Ուրախութեամբ տեղեկացանք, որ  
«Գոհար» դպրոցի 2022-2023 տարե- 
շըրջանի 12-րդ դասարանի աշա 
կերտ Դաւիթ Գրիգորեանը ընդունւել 
է «Շարիֆ» արդիւնաբերական հա- 
մալսարանի «Նիւթերի ճարտարա- 
գիտութիւն եւ մետալուրգիա» բաժինը 
 ددد دددددد دددد دددد ددددد ددددددد )
 ինչի առիթով էլ ,(دددددددد د دددد
հոկտեմբերի 16-ին աշակերտութեան 
ներկայութեամբ նա դպրոցում գնա- 
հատւեց:

Հարկ ենք համարում նշել, որ Դա- 
ւիթը միջնակարգ Ա շրջանում մէկ 
տարւայ ընթացքում է անցել 8-րդ եւ 
9-րդ դասարանները:

«Գոհար» դպրոցի տեսչութեան, 
ուսուցչական կազմի եւ ծնողական 
խորհրդի անունից շնորհաւորում ենք  
սիրելի Դաւիթ Գրիգորեանին եւ մաղ- 
թում՝ կանաչ ճանապարհ ու նորա- 
նոր յաջողութիւններ կեանքի բոլոր 
ասպարէզներում: 

«Գոհար» դպրոցի տեսչութիւն

Ատրպատականի պատմական վանքերի 
յանձնախմբի նիւթա-բարոյական 
զեկոյց-հանդիպում՝ 
Թեմական խորհրդի հետ

Ատրպատական, ազգային առաջ- 
նորդարան, Թաւրիզ– Հոկտեմբերի 
17-ին, Ատրպատականի հայոց թե- 
մի պատմական վանքերի Ուխտա- 
գընացութեան գործադիր յանձնա- 
խըմբի անդամները ներկայացան 
Թեմական խորհրդին, Ս. Թադէի  
վանքի անցնող եռօրեայ ուխտագը- 
նացութեան իրենց կատարած աշ- 
խատանքի նիւթա-բարոյական զե- 
կոյցը ներկայացնելու:

Նիստը նախագահեց Ատրպա- 
տականի հայոց թեմի առաջնորդ Տ. 
Գրիգոր արք. Չիֆթճեանը: Յանձ- 
նախմբից ներկայ էին՝ Գագիկ Յա- 
րութիւնեանը, Վարդան եւ Սեւան  
Ենովքեանները եւ Թադէ Կարա- 
պետեանը: Նիստից բացակայում 
էին յանձնախմբի վաստակաշատ 
անդամներ՝ Ազատ Մատթէոսեանը 
եւ Ռազմիկ Օրդուխանեանը:

Թեմական խորհուրդը իր ամ- 
բողջ կազմով ներկայ էր, գլխաւո- 
րութեամբ ատենապետ Գագիկ 
Ջորջեանի, եւ մասնակցութեամբ 
Ալէն Սայեադեանի, Վարդան Կա- 
րապետեանի, Հենրիկ Աբրահա- 
մեանի եւ Քաթրին Դիլանեանի: 

Սրբազան Հայրը ողջունելով 
բոլորին, վերյիշեցում կատարեց  
անցնող յուլիսի 20-22-ին տեղի ունե- 
ցած եռօրեայ ուխտագնացութեան 
դէպի Ս. Թադէոս Առաքեալի վան- 
քը: Նա բացառիկ համարեց այս 
տարւայ Ուխտագնացութիւնը, առա- 
ջին հերթին իւրայատուկ կազմա- 
կերպւածութեան համար, որով ոչ  
մի անախորժ միջադէպ տեղի չէր  
ունեցել ուխտաւորների շարքերում, 
որը այնքան սովորական երեւոյթ 
էր նախորդ տարիներին: Բոլոր 
ուխտաւորների գոհունակ ժպիտը,  
ուրախութիւնը եւ հաւատաւոր 
մօտեցումը ուխտագնացութեանը, 
Սրբազան Հայրը վերագրեց յանձ- 
նախմբի նւիրեալ աշխատանքին 
եւ Թեմական խորհրդի բծախնդիր  
հովանաւորութեանը. «Հակառակ  
փոքրաթիւ լինելուն, յանձնախմբի  
անդամները բացառիկ պատւով  
դուրս եկան, մեր թեմի կեանքի տա- 
րեկան բարձրակէտը հանդիսացող 
այս ուխտագնացութեան կազմա- 
կերպման աշխատանքի տակից, 
նոր մրցանիշ արձանագրելով դրա 

պատմութեան մէջ: Թեմական խոր- 
հուրդը եւս, իր պետական բարձ- 
րամակարդակ եւ ազնիւ յարաբե- 
րութիւններով մեծ վստահութիւն 
շահած, կարողացաւ յանձնախմբի 
աշխատանքները հովանաւորել եւ  
մօտկից հետեւել դրա գործունէու- 
թեան», - ասաց Սրբազան Հայրը:

Յանձնախմբի անունից նիւթա-
բարոյական զեկոյց ներկայացրեց 
Գագիկ Յարութիւնեանը: Մանրա- 
մասն զեկոյցում նշւած էին նա- 
խապատրաստական այն աշխա- 
տանքները, որոնք հակառակ շատ 
ուշ սկսւելուն, յաջողութեամբ էին 
աւարտւել: Նիւթական զեկոյցի 
պատկերը եւս ներկայացնելով, 
յանձնախումբը իր առաջիկայ 
ծրագրերը ներկայացրեց Թեմա- 
կան խորհրդին, յաջորդ Ուխտա- 
գընացութեան նախապատրաս- 
տական աշխատանքները աւելի 
շուտ սկսելու անհրաժեշտութիւնը 
ընդգծելով:

Թեմական խորհրդի ատենա- 
պետ Գագիկ Ջորջեանը, ինչպէս 
նաեւ միւս անդամները իրենց գնա- 
հատանքը յայտնեցին յանձնա- 
խըմբի անդամներին, նշելով, որ 
շուտով նոր նշանակումներ կը լի- 
նի, բազմացնելու համար կազմը եւ 
թեթեւացնելու դրա վրայ ծանրա- 
ցած աշխատանքային դժւարին բե- 
ռը:

Թեմական խորհուրդը նաեւ  
յայտնեց Վանքում առաջնորդա- 
րանի տրամադրութեան ներքոյ 
գտնւող խուցերի վերանորոգման 
աշխատանքի շարունակման ան- 

հըրաժեշտութիւնը, մատնանշելով, 
որ ցարդ վերանորոգւած խուցերը, 
որոնք տասնամեակներ շարունակ 
լքւած վիճակում էին գտնւում, 
մեծապէս փոփոխութեան էին են- 
թարկել Վանքի տարածքում յանձ- 
նախմբի գործունէական պատկե- 
րը, Մշակութային Ժառանգութեան 
հիմնարկի եւ Չալդրանի կուսակա- 
լութեան մօտ:

Թեմական խորհուրդը այս առի- 
թով գնահատանք արձանագրեց այն 
բոլոր մարմիններին՝ սարկաւագաց 
եւ դպրաց դասերին, «Կոմիտաս» 
քառաձայն երգչախմբին, Թաւրիզի 
եկեղեցիների Կանանց խնամակալ 
մարմնին, «Տաթեւ» եւ «Ակունք» 
պարախմբերին, եւ յատկապէս 
կարգապահների կազմին, ինչպէս 
նաեւ Իրանի Եկեղեցիների Պահ- 
պանութեան հիմնարկութիւն՝ գըլ- 
խաւորութեամբ դոկտ. Շերլի Աւե- 
տեանն, որոնք ժամացուցային ճըշ- 
գըրտութեամբ իրենց աշխատանքն 
էին կատարել, բարձր պահելով 
Ատրպատականի թեմի պատկերը, 
Իրանից եւ արտասահմանից ժա- 
մանած բոլոր ուխտաւորների առ- 
ջեւ: 

Վերջապէս, Սրբազան Հայրը 
խոր գոհունակութիւնը յայտնեց 
յանձնախմբի կանոնագրային հե- 
տեւողութեամբ աշխատանքի հա- 
մար, որը շատ աւելի էր հեշտաց- 
րել դրա գործունէութիւնը:

Նշենք, որ հոկտեմբերի 28-ին,  
աւանդական դարձած թէյասեղա- 
նով, Թաւրիզի «Համազասպ Ոս- 
կանեան» սրահում գնահատւելու 
են բոլոր նւիրեալ աշխատողները:

Սպահանի հայոց թեմի 
Թեմական խորհրդի 
նախաձեռնութեամբ 

տեղի ունեցաւ 
«Սպասարկման սեղան» 

խորագրով առաջին 
ժողովրդական հանդիպումը

Սպահանի հայոց թեմի Թեմական 
խորհրդի նախաձեռնութեամբ, այսուհե- 
տեւ ճշտւած պարբերականութեամբ 
(իւրաքանչիւր ամսւայ 3-րդ չորեքշաբ- 
թի օրը) իրականացւելու են «Սպասարկ- 
ման սեղան» խորագրով ժողովրդա- 
կան հանդիպումներ, որտեղ թեմի զա- 
ւակները առիթ են ունենալու իրենց 
խնդրանքները, տեսակէտներն ու առա- 
ջարկները դէմ առ դէմ, անհատապէս 
փոխանցելու ազգային մարմինների 
անդամներին՝ փոխադարձաբար նրան- 
ցից ստանալով դրանց լուծման կամ 
իրականացման համար խոստում եւ 
ուղղութիւն:

Վերոնշեալ հանդիպումների շա- 
րանի մեկնարկը տրւեց չորեքշաբթի՝ 
հոկտեմբերի 18-ի երեկոյեան, Նոր Ջու- 
ղայի առաջնորդանիստ Ս. Ամենափրկիչ 
վանքում, որտեղ Թեմական խորհրդի 
անդամներ՝ ատենապետ Վարուժ Մի- 
նասեանը, Նարբէ Ջարդն Դաւուդը եւ  
Տարօն Տէր-Մարտիրոսեանը, Բարեսի- 
րական մարմնի ատենապետ Կարօ 
Յովսէփեանը, Կրթական խորհրդի ատե- 
նապետ Վարուժ Մովսիսեանը, Կալ- 
ւածա-տնտեսական մարմնի ատենա- 
պետ Րաֆֆի Խուդավերդեանը, Գերեզ- 

մանատան բարեզարդման մարմնի 
ատենապետ Էդիկ Ղազարեանը եւ 
Ուսանողական կրթաթոշակների հո- 
գաբարձութեան ատենապետ ու միեւ- 
նոյն ժամանակ Թեմական խորհրդի 
անդամ Ռայեա Խուդավերդեանը ուն- 
կընդրեցին դիմորդների խնդրանքնե- 
րը, դժւարութիւնները եւ իհարկէ տե- 
սակէտներն ու առաջարկները: 

Հանդիպումներին մասնակցած եօթ  
դիմորդները, ովքեր նախապէս հերթա- 
գըրւել էին Թեմական խորհրդի յայտա- 
րարութեան համաձայն, իրենց առա- 
ջարկներն ու ակնկալիքները արծար- 
ծեցին բնակարանային խնդիրների լուծ- 
ման, մշակութային կենտրոնի հիմնա- 
դըրման, Բոլորան հայաբնակ գիւղի 
բնակիչների կալւածների եւ մի շարք 
այլ հարցերի շուրջ:

Ազգային մարմինների ներկայացու- 
ցիչները լսելով իւրաքանչիւր դիմոր- 
դին՝ քննարկեցին պարագան եւ խընդ- 
րանքների իրականացման ու խնդիր- 
ների լուծման համար իրենց տեսակէտ- 
ներն ու որոշումները արձանագրեցին՝ 
համապատասխան ժամկէտներ նկա- 
տի առնելով:

Թղթակից (Նոր Ջուղա)

علم مواد و متالورژی
دانشگاه صنعتی شریف رشته مهندسی 

(Շար. 6-րդ էջում)

Եթէ դէպի 
Հայաստան եկող 
գումարների 
շարժը դադարի, 
ապա մեր երկրի 
տնտեսական 
աճը 
մէկ օրում 
կանհետանայ

Նիկոլ Փաշինեանն, հոկտեմբերի 12-ին կա- 
յացած կառավարութեան հերթական նիստի ժա- 
մանակ, խօսելով Հայաստանի տնտեսական առ- 
կայ իրավիճակի մասին, յայտարարեց, թէ Հայաս- 
տանի կառավարութիւնը կարողանում է կառա- 
վարել ճգնաժամերը:

«Ուզում եմ գոհունակութեամբ արձանագրել, 
որ Հայաստանը, ի հեճուկս բոլոր բարդութիւննե- 
րի, շարունակում է մնալ բարձր տնտեսական 
աճի տիրոյթում: Բոլոր կանխատեսումների հա- 
մաձայն՝ 2023 թւականին նոյնպէս ՀՀ-ն կունենայ 
տնտեսական բարձր աճ»,- յայտարարեց Փաշի- 
նեանը՝ յաւելելով, որ յաջորդ տարւայ համար եւս 
նախատեսում են 7 տոկոս աճ գրանցել:

ՀՅԴ Բիւրոյի տնտեսական հետազօտութիւն- 
ների գրասենեակի պատասխանատու, տնտեսա- 
գէտ Սուրէն Պարսեանը «168.am»-ի հետ զրոյցում 
համոզմունք յայտնեց, որ այդ տնտեսական աճի  
գրանցման գործում կառավարութեան գործօնը  
չնչին է: Նրա խօսքով՝ չնայած ներկայ կառավա- 
րութիւնն իրեն է վերագրում բոլոր բարձր ցու- 
ցանիշերը, սակայն այդ տնտեսական ակտիւու- 
թիւնը ժամանակաւոր է եւ պայմանաւորւած է 
հիմնականում արտաքին գործօններով:

«Ռուս-ուկրաինական հակամարտութեան ար- 
դիւնքում Հայաստան տեղափոխւած ռուս ռելո- 
կանտները բաւականին մեծ աշխուժութիւն ա- 
ռաջացրին մեր երկրի տնտեսական շուկայում: 
Նրանք իրենց հետ բերեցին ո՛չ միայն իրենց 
աշխատանքը, այլեւ իրենց խնայողութիւնները: 
Միայն անցած տարի 3.6 մլրդ. դոլարի խնայո- 
ղութիւն է մտել մեր երկիր: Այս տարի էլ շարու- 
նակւում է Ռուսաստանից Հայաստան գումար- 
ների հոսքը, ինչը խթանել է Հայաստանի ծառա- 
յութեան ու առեւտրի ոլորտների զարգացումը»,- 
մանրամասնեց Սուրէն Պարսեանը: 

Տնտեսագէտի գնահատմամբ՝ ֆինանսաբան- 
կային համակարգը նոյնպէս բաւականին լուրջ 
աճ է գրանցել՝ հէնց այդ նոյն հանգամանքների 
արդիւնքում:

«Օրինակ՝ 2022 թւականին աճը կազմել է 50 
տոկոս: Այս տարի էլ այդ աճը շարունակւում է:  
Բացի այդ երկու ոլորտներից՝ Հայաստանն ունի  
նաեւ տնտեսութեան հիմնական շարժիչ՝ շինա- 
րարութեան ոլորտը: Միայն յունւար-օգոստոս 
ամիսներին այս ոլորտում 13.3 տոկոս աճել է 
շինարարութիւնը, առեւտուրն աճել է 23.1 տոկոս, 
ծառայութիւնները՝ 14.8 տոկոսով: Ընդհանուր 
յունւար-օգոստոսին տնտեսական ակտիւութիւնը 
կազմել է 10.4 տոկոս»,- ասաց նա:

Միեւնոյն ժամանակ, այդ ամենի ֆոնին, տըն- 
տեսագէտը մատնանշում է ներքին գործօնների 
արդիւնքում Հայաստանում առաջացած անկու- 
մային ցուցանիշերը: Այս առումով՝ մատնանշում 
է յատկապէս արդիւնաբերական ոլորտը, որտեղ 
մեր երկիրն արդէն երրորդ ամիսն է, ինչ անկում 
է գրանցում:

«Յունւար-օգոստոս ամիսների հաշւարկով ար- 
դիւնաբերութեան ոլորտի անկումը կազմում է 
0.1 տոկոսի չափով: Իսկ օգոստոսի նկատմամբ 
անկումը կազմում է 3.8 տոկոս: Հիմնական ան- 
կում է գրանցւել հանքարդիւնաբերութեան, սննդի 
վերամշակման ու նաեւ որոշակի խմիչքների 
արտադրութեան ոլորտներում»,- տեղեկացրեց 
տնտեսագէտը՝ համոզմունք յայտնելով, որ երկա- 
րատեւ տնտեսական աճ գրանցելու համար 
պէտք է բաւարար աշխատանք իրականացւի՝ 
գիւղատնտեսութեան ու արդիւնաբերութեան 
ոլորտների զարգացման ուղղութեամբ:

Այս համատեքստում, «168.am»-ի զրուցակիցը 
գիւղատնտեսութեան ոլորտում արձանագրեց 
գրեթէ զրոյական վիճակ, ինչը, ըստ նրա, վկայում 
է, որ այդ ուղղութեամբ որեւէ աշխատանք չի 
իրականացւում:

Որպէս յաւելում, Սուրէն Պարսեանը յստա- 
կեցրեց, որ գործող կառավարութեան ներկայաց- 
ւող ցուցանիշերը Հայաստանի ներքին ներուժի 
հետ որեւէ կապ չունեն: Նրա խօսքով՝ եթէ դէպի 
Հայաստան եկող գումարների շարժը հետագա- 
յում դադարի, ապա մեր երկրի տնտեսական աճը 
մէկ օրում պարզապէս կանհետանայ:

«Կառավարութիւնը պէտք է ստանձնի ամ- 
բողջ պատասխանատւութիւնը, որպէսզի այդ հոս- 
քերը չդադարեն: Դադարի դէպքում մենք շատ 
լուրջ տնտեսական անկում ենք ունենալու, 
ինչպիսին եղաւ, օրինակ՝ 2009 թւականին, երբ ի 

հաշիւ շինարարութեան կտրուկ անկման, դէպի 
Հայաստան ներդրումները նւազեցին, ու մեր 
տնտեսութիւնը 14.4 տոկոս անկում գրանցեց»,- 
յիշեց տնտեսագէտը՝ յաւելելով, որ Հայաստանում 
առկայ եւ օրէցօր աւելացող անվտանգային խըն- 
դիրները հեռանկարներ չեն ստեղծում նաեւ եր- 
կարաժամկէտ ներդրումների համար: Դրա ամե- 
նաակնառու ցուցիչն էլ, ըստ մեր զրուցակցի, այն  
է, որ այս պահին էլ մի շարք ներդրումային 
ծրագրեր սառեցւած են:

Սուրէն Պարսեանը համոզմունք յայտնեց, որ  
մեր երկրում դեռեւս առկայ այս դրական ցու- 
ցանիշերը հնարաւոր կը լինի պահպանել միայն 
ապագայում հնարաւոր ռիսկերը նւազեցնելու 
քաղաքականութեան մշակման արդիւնքում:

«Ցաւօք, պէտք է նշեմ, որ կառավարութեան 
կողմից այդ քայլերն այս պահին չեն երեւում: 
Նրանք յայտարարում են, թէ երկարաժամկէտ 
տնտեսական աճի համար փորձում են արդիւ- 
նաբերութիւն զարգացնել, բայց իրականում այդ 
ոլորտում ունենք ճիշտ հակառակ ցուցանիշեր: 
Նիկոլ Փաշինեանը պէտք է նաեւ հասկանայ, որ 
արցախցիների՝ Հայաստան գալով բաւականին 
լուրջ հումանիտար ու սոցիալական խնդիրներ 
պէտք է լուծւեն: Եթէ կառավարութիւնը չկարո- 
ղանայ զուգահեռ աւելացնել արտադրական, մաս- 
նաւորապէս՝ գիւղմթերքի ու մի շարք այլ ապ- 
րանքների արտադրութիւնը, ապա մեր ներքին 
շուկայում կարող ենք ունենալ նաեւ գնաճ»,- ասաց 
նա՝ յատուկ շեշտելով, որ կառավարութեան գործը 
ո՛չ միայն արցախցիներին գումար տրամադրելն 
է, այլեւ նպաստել բնակավայրի ու նրանց զբաղ- 
ւածութեան հարցերով:

Ինչ վերաբերում է յաջորդ տարւայ համար 
կառավարութեան կանխատեսած 7 տոկոս տըն- 
տեսական աճին, տնտեսագէտն արձանագրեց, որ 
այս տարւայ յունւար-օգոստոս ամիսներին մենք 
մօտաւորապէս 10 տոկոս աճ ենք գրանցել, ուս- 
տի շատ հաւանական համարեց նաեւ 7 եւ աւելի 
տոկոս աճի տարբերակը: Այդուհանդերձ, նրա 
խօսքով, այս դէպքում կարեւորը ոչ թէ ցուցա- 
նիշի չափն է, այլ որակը:

«Մենք տեսնում ենք, որ այս աճից շատ քիչ 
թւով մարդիկ են օգտւում: Կառավարութիւնը 
պէտք է հասկանայ դա ու շեշտն առաւելապէս 
դնի մարդկանց կենսամակարդակի բարձրաց- 
ման, աշխատատեղերի ու բարձր արտադրողա- 
կանութիւն ապահովող աշխատատեղերի ստեղծ- 
ման եւ նաեւ ներդրումների վրայ: Այս ամենի մէջ 
ամենակարեւորը, իհարկէ, հէնց անվտանգային 
խնդիրն է: Մի երկիր, որը չի կարողանում լուծել 
իր անվտանգութեան հետ կապւած հարցերը, 
չի կարող ակնկալել երկարատեւ ներդրում եւ 
իրականացնել տնտեսական, սոցիալական արդիւ- 
նաւէտ քաղաքականութիւն»,- ասաց նա:

Ըստ տնտեսագէտի, խնդրայարոյց իրավիճա- 
կում է նաեւ բնակարանաշինութեան ոլորտը: 
Նրա կանխատեսմամբ՝ առկայ իրավիճակի շա- 
րունակութեան դէպքում՝ այստեղ նոյնպէս կըտ- 
րուկ անկում կարող ենք ունենալ, քանի որ բնա- 
կարանները չեն վաճառւում:

«168.am»-ը հետաքրքրւեց նաեւ, թէ մեր եր- 
կըրի տնտեսութիւնն ինչ հետեւանքներ կը կրի 
Ռուսաստանի կողմից հնարաւոր սանկցիաների 
կիրառման պարագայում.

«Մեր երկրի արտահանման մօտաւորապէս 
52 տոկոսը բաժին է ընկնում Ռուսաստանին: 
Այս թւում մեծ բաժին է կազմում նաեւ վերար- 
տահանումը: Այսինքն, այն ապրանքները, որոնք 
Ռուսաստանը չի կարողանում գնել դրսից՝ դա  
անում է Հայաստանի միջոցով: Նաեւ, ե՛ւ ՌԴ-ն,  
ե՛ւ ՀՀ-ն ԵԱՏՄ երկրներ են, եւ նրանց առեւտը- 
րատնտեսական յարաբերութիւնները կարգաւոր- 
ւում են այդ շրջանակներում: Սա նշանակում 
է, որ Հայաստանի նկատմամբ սանկցիա կիրա- 
ռելու դէպքում ՌԴ-ն նոյնպէս կարող է տուժել: 
Այնպէս որ, կարծում եմ, որ այս առումով ՌԴ-ն 
իր քայլերը կիրականացնի առաւելագոյնս կշռա- 
դատւած ու չգնալով առեւտրատնտեսական յա- 
րաբերութիւններով որեւէ մեծ ցնցման»,- ասաց 
տնտեսագէտը՝ յաւելելով, որ այդուհանդերձ, 
Ռուսաստանն արդէն իսկ մի քանի անգամ 
կիրառել է սանկցիաներ՝ այս տարւայ ապրիլին՝ 
Հայաստանից կաթնամթերքի եւ հետագայում 
նաեւ՝ կոնեակի արտահանման հարցում:

«Arfd.am»

Արթուր Եղիազարեան.

««Խաղաղ» 
մեքենաներով 
«Զանգեզուր» 
մտնելը 
նշանակում է՝  
ճնշում են 
գործադրելու 
ՀՀ-ի վրայ 
եւ առանց 
պատերազմի 
ստանալու 
ցանկացածը»

Հոկտեմբերի 17-ին Եւրոխորհրդարանում 
իր ելոյթի ժամանակ Նիկոլ Փաշինեանը, 
մասնաւորապէս, յայտարարել է. 

«Մենք պատրաստ ենք զօրքերի հայելա- 
յին յետքաշման՝ 1991 թւականի սահմաննե- 
րի գծից, ինչը կը նշանակի, որ Ադրբեջանը 
Հայաստանի ոչ մի տարածքում զօրք չի 
ունենայ, Հայաստանն էլ՝ Ադրբեջանի»:

Ի՞նչ է սա ենթադրում, ի՞նչ ռիսկեր ու  
վտանգներ է այս յայտարարութիւնը պարու- 
նակում, ՀՀ տարածքի ո՞ր ուղղութեանն է 
սա վերաբերում՝ Տաւուշի՞ն, նախիջեւանեան 
թեւի՞ն՝ Երասխի՞ն, թէ՞ երկուսը միասին,  
եւ արդեօք բանակի դերը նման յայտարա- 
րութիւններով եւ քայլերով չի նւազեցւում:

Այս եւ այլ հարցերի շուրջ «168.am»-ը զրու- 
ցել է ռազմական վերլուծաբան Արթուր Եղիա- 
զարեանի հետ:

- Եւրոխորհրդարանում Նիկոլ Փաշինեա- 
նի յայտարարութիւնն անհասկանալի է, երբ 
նա կարծես խօսում է ՀՀ-ի եւ Ադրբեջանի 
փոխարէն: Եթէ ինքը պատրաստ է, իր խօս- 
քերով, 1991 թւականի սահմանների գծից զօր- 
քերը յետ քաշել, ապա ոչ մի տեղ չենք տեսել, 
որ Ադրբեջանը նման ցանկութիւն յայտնի, որ 
պատրաստ է նման գործողութիւնների: Եւ 
քանի որ ընդհանրական է նշել, չենք կարող 
ասել, որ այդ յայտարարութիւնը վերաբերում է 
միայն Տաւուշին, Երասխին եւ այլն:

- Իհարկէ, եղել են առիթներ, որ զօրքերի հա- 
յելային յետքաշումից խօսելով՝ Փաշինեանը նշել 
է Տաւուշի հատւածը, Երասխի հատւածը, ըստ 
այդմ, այո, մէկ ուղղութիւն չէ, որ այն ենթադրում 
է: Եղել են նաեւ առանց կոնկրետացումների 
յայտարարութիւններ, որոնց մասին կարող ենք 
դարձեալ ենթադրութիւններ անել: Օրինակ, դեռ 
2 տարի առաջ Փաշինեանը յայտարարել էր, որ 
«կան Սովետական Ադրբեջանին պատկանած 
տարածքներ, որոնք գտնւում են ՀՀ Զինւած 
ուժերի վերահսկողութեան տակ, որ դեռեւս 
1990-ականներից կան մարտական դիրքեր, 
որոնք գտնւում են ՀՀ տարածքում»:

- Չգիտեմ՝ կա՞յ նման տարածք, թէ՞ ոչ,  
բայց զարմանալին այն է, որ Նիկոլ Փաշի- 
նեանը չի խօսում 2021-ից Հայաստան մտած 
ադրբեջանական զօրքի մասին, որոնք օկու- 
պացրել են մօտ 150 քկմ. տարածք, բայց խօ- 
սում է ինչ-որ տարածքներից, որոնք պատ- 
կանում են Ադրբեջանին, եւ իբր հայկական 
զօրք կայ այնտեղ: Ինչ վերաբերում է բանակի 
կամ ՀՀ ԶՈՒ դերի նւազմանը, ապա բանակի 
դերն իրականում կարող է նւազել, երբ մենք 
իրապէս շրջապատւած լինենք խաղաղասէր 
հարեւաններով, որոնք ոչ մի յաւակնութիւն, 
նկրտում չեն ունենայ մեր հանդէպ: Ցաւօք, 
մենք եւրոպական պետութիւնների դիրքը 
չունենք եւ նոյնպիսի յարաբերութիւններ չու- 
նենք մեր հարեւանների հետ: Առնւազն եր- 
կու հարեւանի հետ մենք ունենք խնդիրներ,  
աւելի ճիշտ՝ այդ հարեւանները տարածքա- 
յին յաւակնութիւններ ունեն մեր երկրի հան- 
դէպ: Բազմիցս լսում ենք «Զանգեզուրի մի- 
ջանցք»-ի, Նախիջեւան-Ադրբեջան ցամաքա- 
յին կապ ստեղծելու եւ այլնի մասին: Այն- 
պէս որ՝ Ադրբեջանն ու Թուրքիան այսօր ոչ  
թէ հարեւաններ են, այլ մեր նկատմամբ թըշ- 
նամական տրամադրւած պետութիւններ, 
որոնք յաւակնում են ՀՀ ինքնիշխան տա- 
րածքին: Եթէ ապագայում այնպիսի իրավի- 
ճակ լինի, որ լինեն իրապէս բարիդրացիա- 
կան յարաբերութիւններ, առանց որեւէ վտանգ- 
ների, միայն այդ ժամանակ կարող է բանակի 
դերը նւազել: Իսկ մնացած դէպքերում, 
մեղմ ասած, անմտութիւն է, երբ գիտես, որ 
քո հանդէպ ագրեսիւ տրամադրւածութիւն 
ունեցող երկրներ են հարեւանները, եւ այդ 
վտանգի մասին անգամ ՀՀ իշխանութիւն- 
ներն են յայտարարում, ու այսքանից յետոյ 
նւազեցնել բանակի դերը, նշանակում է՝ գնալ 

ինքնակործանման:

– Եւրոխորհրդարանում Փաշինեանի՝ զօր- 
քերի դուրսբերման մասին յայտարարութիւնն 
արդեօք Ադրբեջանին յարձակման առիթ չի՞ 
տալիս, նման մեսիջ չէ՞:

- Այո, Փաշինեանի յայտարարութիւնը  
նման հնարաւորութիւն տալիս են Ադրբե- 
ջանին, յատկապէս, երբ «անկլաւների» հետ 
կապւած արդէն լեգիտիմ հիմք տրւել է նրանց, 
մենք գիտենք, թէ դրանք, այսպէս ասած, ինչ- 
պէս են առաջացել: Եւ երբ հիմա Փաշինեանը 
դա դիտարկում է՝ որպէս Ադրբեջանի տա- 
րածք, ռազմական ճանապարհով դրանք վերց- 
նելու հնարաւորութիւն է տալիս Ադրբեջա- 
նին:

- Ի դէպ, Ալիեւը յայտարարել է, որ «Զան- 
գեզուր» մտնելու են խաղաղ ճանապարհով՝  
ոչ թէ տանկերով, այլ մարդատար մեքենանե- 
րով, ի՞նչ է սա նշանակում, եւ սա ի՞նչ տեսակի 
կամ չափի վտանգի մասին է յուշում:

- Ես չեմ կարող ասել, թէ Ալիեւը սրա տակ 
ինչ է նկատի ունեցել, բայց պատմութիւնից 
պէտք է դասեր քաղենք, որ թուրքի ոչ մի խօս- 
քի չպէտք է հաւատալ, որովհետեւ ոչ միայն 
դրժում են խոստումը, այլեւ հային խաբելը 
հերոսութիւն եւ պատւաբեր են համարում: 
Ամէն դէպքում, եթէ փորձենք բացել Ալիեւի 
ասածի ենթատեքստը, որ ոչ թէ տանկերով 
են մտնելու, այլ «խաղաղ» մեքենաներով, 
ապա սա նշանակում է՝ նախապէս ճնշում 
են գործադրելու ՀՀ-ի վրայ, որ առանց պա- 
տերազմի ստանան իրենց ցանկացածը, օրի- 
նակ, ադրբեջանցիների վերադարձ ՀՀ տա- 
րածք, կարող են նաեւ այլ պահանջներ լինել: 
Այսինքն, այդ «խաղաղ» մեքենաներով մտնել 
ասւածը ենթադրում է շանտաժ: Սա, ըստ 
էութեան, նաեւ վիրաւորական է այն առու- 
մով, որ Ալիեւն ասում է՝ ես ինչ ուզեմ՝ կը 
ստանամ, եւ անգամ ռազմական ճանա- 
պարհով  խնդիրը  լուծելու  կարիք  չի  լինի:

- Հոկտեմբերի 22-25-ը թուրք-ադրբեջա- 
նական մարտավարական համատեղ զօրա- 
վարժութիւններ են անցկացւելու մի քանի ուղ- 
ղութիւններով ու վայրերում, այդ թւում՝ Բաք- 
ւում, Նախիջեւանում եւ Ադրբեջանի վերահըս- 
կողութեանն անցած տարածքներում, ի՞նչ 
մեսիջ է սա մեզ ուղղւած:

- Թուրքիան եւ Ադրբեջանը գործում են 
շատ փոխկապակցւած, ինչի վկայութիւնը 
նաեւ իրենց զօրավարժութիւններն են: 2020 թ. 
44-օրեայ պատերազմից առաջ եւս թուրք-
ադրբեջանական զօրավարժութիւններ անց- 
կացւեցին տարբեր բնոյթի եւ թեմատիկայի, 
այդ թւում՝ մարտեր լեռնային պայմաններում, 
ինչը ցոյց էր տալիս, որ որպէս հակառակորդ 
տարածք՝ դիտարկում էին հայկական պե- 
տութիւնների տարածքները, ինչը եւ տեղի  
ունեցաւ: Չմոռանանք, որ նրանց զօրավար- 
ժութիւնների ժամանակ մասնակիցները կրում  
են շեւրոններ, որտեղ Թուրքիան եւ Ադրբե- 
ջանը ցամաքով կապւած են իրար հետ, եւ 
Սիւնիքը ներառւած է իրենց պետութեան 
կազմի մէջ՝ Ադրբեջանի կամ Թուրքիայի: 
Այսինքն, Ադրբեջանը եւ Թուրքիան մէկ 
գոյնով է ցոյց տրւում՝ Սիւնիքը ներառւած այդ 
կազմի մէջ:



տեղահանումը, որ կարելի եղած 
է շտապօրէն եւ կայծակնային 
արագութեամբ լուծել։

Անշուշտ վարչապետին ճա- 
ռին մէջ, ընդդիմութիւնը կը նկատ- 
ւէր հակաժողովրդավարական. 
բնականաբար ոչ մէկ խօսք ոս- 
տիկանական հզօր կառոյցին 
մասին, կամ յիշեցում՝ որ ոստի- 
կաններուն գոյութեան իմաստը 
դարձած է զինք ու գործակիցնե- 
րու պահպանումը, անշուշտ ո՛չ  
մէկ խօսք թէ «ժողովրդավարու- 
թեան բաստիոն» Հայաստանի մէջ 
անոնց ձեռքերը ազատ են գոր- 
ծելու ամէն տեսակի բրտութիւն, 
հալածել ընդդիմադիրներ, մին- 
չեւ իսկ խոշտանգել ու բանտար- 
կել Արցախի մէջ նահատակ տւած- 
ներ, որովհետեւ անոնք կը հա- 
մարձակին բողոքի ձայն բարձ- 
րացնել իր ձախաւերութեանց 
դաժան  հետեւանքներուն  դէմ…

Փաշինեան չմոռցաւ Ստրաս- 
բուրգի բեմահարթակէն անգամ 
մը եւս հաճոյանալ արեւմուտք- 
ցի «հովանաւորներ»-ուն եւ բուռն 
կերպով քննադատեց Մոսկւան ու 
անոր ղեկավարած Հաւաքական 
Անվտանգութեան Պայմանագրի 
կազմակերպութիւնը, յայտարա- 
րելով, որ անոնք ոչ մէկ ձեւով 
թիկունք կանգնեցան, նոյնիսկ երբ 
Ադրբեջան յարձակեցաւ Հայաս- 
տանի վրայ: 

Փաշինեան մոռցած էր – եւ 
զինք լսողներն ալ պատրաստ են  
մոռնալու – թէ ի՛նք էր որ ազատ  

(Շար. 3-րդ էջից)
Տարբեր... արձակեց Ադրբեջանի ձեռքերը,  

նախ՝ պաշարելու, ապա հայա- 
թափելու Արցախի մնացեալ փոքր 
տարածքը, երբ տարի մը առաջ 
ճակատաբաց յայտարարեց, որ  
Արցախը Ադրբեջան է, իսկ վեր- 
ջերս ալ «յաւելւած» մը արձա- 
նագրեց, Արցախն ու Հայաստա- 
նէն մասնիկներ Ադրբեջանի կազ- 
մին մէջ ընդունող փաստաթուղթ 
մը ստորագրելով Գրանադայի 
մէջ:

Յախուռն միտքեր լսելով՝ եւրո- 
պացին հաւանաբար բաւական 
գոհ մնաց այս ճառէն, բայց հա- 
յորդիին համար ստեղծւած պատ- 
կերը եւ ՀՀ վարչապետին արտա- 
սանած խօսքերը որքա՜ն հեռու 
էին իրականութենէն եւ ո՛չ մէկ  
աղերս ունէին իսկական իրավի- 
ճակին հետ: Հանդիսատես ենք 
Անհեթեթի թատրոնի գլուխ գոր- 
ծոցի մը:

Իսկ բուն մտահոգիչն ու ահա- 
զանգայինը… որքա՜ն խորտակ- 
ւած է հայրենի դիւանագիտու- 
թիւնը:

…Որքա՜ն նման ենք «դժգոյն 
Շուշիին, երբ այս գահավէժ կա- 
ցութեան մէջ, բիւզանդական ան- 
հիմն եւ անհեթեթ վիճաբանու- 
թիւններով, նոյնիսկ միակամ ընդ- 
դիմութիւն մը չենք կրնար յառա- 
ջացնել, որպէսզի վերջ տայ այս 
խեղկատակութեան, կասեցնէ 
հայրենիքին վերջնական կորուս- 
տը եւ ճամբայ հանէ ՎԵՐԱ- 
ԿԱՆԳՆՈՒՄԸ:

«Հայրենիք» , Բոստոն
Խմբագրական

ԹԻՒ 214 (24495) ԵՐԿՈՒՇԱԲԹԻ, 23 ՀՈԿՏԵՄԲԵՐԻ 20236 ԱԼԻՔ ՕՐԱԹԵՐԹ

ադրբեջանցիները արդէն նախապէս փակել 
էին եւ տեղադրել ստուգման կէտ»,- ասաց 
նա:

Արման Թաթոյեանը նշեց՝ Մարտակեր- 
տում եղել են քաղաքացիական անձանց 
սպանութիւններ, տւեց կոնկրետ անուն- 
ներ:

Մինչեւ վերջին պատերազմն ամենա- 
մօտ ադրբեջանական դիրքերից հեռաւո- 
րութիւնը դէպի Վանք գիւղի հայկական 
դիրքեր 400 մ. էր։

Ըստ նրա՝ առաջին կարեւոր հանգա- 
մանքն այն է, որ բոլոր ուղղութիւններով 
յարձակումը սկսել են միաժամանակ.

«Ռմբակոծում էին ռազմական, պետա- 
կան անվտանգային համակարգերը եւ են- 
թակառուցւածքները (էլեկտրականութեան, 
ջրի մատակարարման, կապի քաղաքացիա- 
կան համակարգեր): Ասկերանում յարձա- 
կումը սկսել են Հարաւ գիւղի ստորոտների 
վրայ, թշնամին Հարաւ գիւղի դիմացի 

(Շար. 3-րդ էջից)

Արման... սարին դիրք է ունեցել եւ խորացել է դէպի 
Արցախ: Ասկերանի շրջանի տեղահանւած 
բնակչութիւնը հիմնականում շարժւել է դէ- 
պի Իւանեան օդանաւակայան (մօտ 35-
40.000 մարդ): Խրամորթ, Յովսէփաւան, 
Ասկերան, Լուսաձոր, Նորագիւղ, ապա գնա- 
ցել են Իւանեան: Այգեստան, Աստղաշէն, 
Դահրաւ, Բերքաձոր, Սառնաղբիւր գիւղերի  
բնակիչների մի մասը գնացել է Ստեփա- 
նակերտ, մի մասը՝ Իւանեան: Հետագայում 
Ասկերանի ամբողջ շրջանը տեղահանւել է 
Իւանեան օդանաւակայան»,- ասաց Արման 
Թաթոյեանը:

Արդիւնքում, ըստ բանախօսի, 90 գիւղե- 
րից բռնի տարհանւել է 105.000 մարդ։

«Միաժամանակ յարձակումների արդիւն- 
քում զրկել էին կապի բոլոր հնարաւորու- 
թիւններից՝ կառավարման համակարգը 
խափանելով, ոչնչացրել էին տնտեսական 
անվտանգութեան ապահովման համակար- 
գը եւ հնարաւորութիւնը, Սարսանգի ջրամ- 
բարի վրայ գտնւող Ջրէկ-ները ադրբեջան- 
ցիների կողմից վերցնելու արդիւնքում Ստե- 
փանակերտի էներգամատակարարումը 

դադարեցւել էր, Ղայլալուղում թշնամու 
յայտնւելուց յետոյ Ստեփանակերտը զրկւել  
էր նաեւ խմելու ջրի մատակարարումից, 
մինչդեռ Ստեփանակերտի ջրի մատակարա- 
րումը իրականացւել է 2 տեղերից՝ Պատա- 
րայից եւ Ղայլալուից։ Պատարայի ջրաւազա- 
նը կառուցւել էր 2020 թ. պատերազմից 
յետոյ։ Հաւաքւող ջուրը բնական, սարերից, 
աղբիւրներից եկող ջուրն էր, որը ֆիլտրւում 
էր եւ մատակարարւում Ստեփանակերտ։

Էներգամատակարարման համակարգերը 
գրաւելուց եւ հոսանքի մատակարարման 
հնարաւորութեան բացակայութեան պայման- 
ներում խմելու ջրի մատակարարումը դա- 
դարեցւել էր, քանի որ լոյս չկար, որ ֆիլտրն 
աշխատէր, եւ սպասարկում իրականացնող 
անձնակազմն էլ չէր կարող գնալ ու մաք- 
րել կամ վերականգնել խափանւած աշխա- 
տանքը, քանի որ ադրբեջանական զին- 
ւած ուժերն արդէն այնտեղ էին»,- նշեց 
իրաւապաշտպանը:

Պատասխանելով «Արեւմտեան Ադրբե- 
ջան» կեղծ հայեցակարգի մասին հարցին՝ 
Արման Թաթոյեանը նկատեց՝ եթէ դեռեւս 

մի քանի տարի առաջ Ալիեւը խօսում էր 
Սիւնիքի, Գեղարքունիքի ու Երեւանի մա- 
սին, հիմա խօսում է ՀՀ ողջ տարածքի 
մասին:

«Խօսում են մօտ 300000 ադրբեջանցու 
մասին եւ ասում են, որ նրանց անվտան- 
գութիւնն ապահովելու համար պէտք է 
Հայաստանում միջազգային խաղաղապահ 
առաքելութիւն լինի, եւ դա պիտի լինի 
այնպիսի երկիր, որը վայելելու է այդ 
մարդկանց վստահութիւնը: Բոլորս հաս- 
կանում ենք՝ որ երկրի մասին է խօսքը»,- 
ասաց Արման Թաթոյեանը:

Ինչ վերաբերում է Հայաստանի սահ- 
մանների շուրջ անվտանգային գօտի ստեղ- 
ծելու՝ իր առաջարկած հայեցակարգին, 
Արման Թաթոյեանը նշեց՝ ինքը շարունա- 
կում է պնդել դրա կարեւորութեան մասին:

«Սկզբունքօրէն անընդունելի է մեր զօր- 
քերի հայելային յետքաշման ցանկացած 
փորձ: Պնդում եմ, որ անվտանգութեան 
գօտին Հայաստանի սահմանների շուրջ 
պէտք է ստեղծւի»,- ասաց «Թաթոյեան» 
հիմնադրամի տնօրէնը:

Արցախցի փրկարարի պատմութիւնն ու 
իր տեսած ողբերգութիւնը

«Կային դիակներ՝ 
հալած ու 
իրար կպած»

Աւանէսեանների ընտանիքն 
Արցախը լքած վերջին ընտանիք- 
ներից է։ Ընտանիքի հայրը՝ Սա- 
շա Աւանէսեանը հրշէջ-փրկարար  
է, սեպտեմբերի 28-ին նա 2 որ- 
դիներին ծնողների հետ ուղարկել 
է Հայաստան, ինքը կնոջ եւ ման- 
կահասակ դստեր հետ մնացել է  
Ստեփանակերտում որպէսզի աւար- 
տեն աճիւնների որոնողափրկարա- 
րական աշխատանքները։ «News.am»-
ին Սաշա Աւանէսեանը պատմում 
է, որ Արցախից դուրս են եկել 
հոկտեմբերի 2-ին, երբ որոնողա- 
կան աշխատանքներն այլեւս ար- 
դիւնք չէին տալիս։

«Մենք մեր աշխատանքը պիտի 
մինչեւ վերջ կատարէինք, յետոյ 
դուրս գայինք, դրա համար էլ մնա- 
ցինք մինչեւ վերջ, դիակները չթող- 
նէինք սահմաններին»,- ասում է  
նա։

Նշենք, որ մայոր Սաշան փոր- 
ձառու հրշէջ-փրկարար է, 21 տարի 
համակարգում է աշխատել։ Իրենք 
իրենց 11- հոգանոց խմբով արել են 
ամէն ինչ, որպէսզի Արցախում դիեր 
չմնան։ Յատկապէս ծանր է եղել 
բենզինի պահեստում պայթիւնի 
վայրից դիերի դուրսբերումը։

«Հրդեհը որտեղ եղել է, այնտե- 
ղից բոլորի աճիւնները պիտի հա- 
նէինք, յետոյ դուրս գայինք։ Պայթիւ- 
նը եղել է անձրեւոտ եղանակի ժա- 
մանակ, կայծակ էր խփում, մենք 
չենք ջոկել՝ պայթի՞ւնն է, թէ՞ կայ- 
ծակը։ Սաղի ձեռքը սիգարետ էր։ 
Նման բան ես չեմ տեսել, ոչ մէկ չի 
տեսել, նման զոհեր, այրւածքներ, 
սկզբից ասել էին ցիստեռն ա պայ- 
թել, մէկ մարտական հաշւարկ գնաց, 
յետոյ կապւեցին ու ասացին՝ շտապ 
եկէք, հարիւրներով զոհ ունենք։ 
Պայթիւնի կենտրոնում ահագին 
մոխրացած դիակներ կային, կային 
դիակներ, որ հալած ու իրար կպած 
էին։ Հեռու կանգնածների դիակ- 

ներն էլ են այրւած, բայց ճանաչելի 
են»,- պատմում է Սաշան։

Սաշայի դուստրը՝ 6-ամեայ Նա- 
նէն, հրաժարւել է հօրից բաժանւել  
եւ աւագ եղբայրների հետ Հայաս- 
տան մեկնել։ Կինն ու դուստրը մնա- 
ցել են Սաշայի հետ մինչեւ վերջ. 
«Աղջիկս էլ մնաց հետս, լացում էր, 
ասեցի՝ դու էլ գնայ, ասաց՝ չէ, քանի 
դու չգնաս, չեմ գալու, մնաց հետս 
մինչեւ վերջ»։

Սաշան պատմում է՝ ընտանի- 
քին տանը թողնել չէր կարող, 
վտանգաւոր էր, ստիպւած է եղել 
Արտակարգ իրավիճակների ծա- 
ռայութեան շէնք տանել կնոջն ու 
դստերը։

Նշենք, որ Սաշա Աւանէսեանը 
44-օրեայ պատերազմում հրետա- 
կոծութեան հետեւանքով ձեռքի վի- 
րաւորում է ստացել։ Վերականգըն- 
ւելուց յետոյ շարունակել է ծառա- 
յութիւնը։ Ամբողջ կեանքում ինքն 
ու կինը աշխատել են, տունուտեղ 
դրել։ Երկյարկանի առանձնատնից 
ընտանիքին մնացել են միայն յի- 
շողութիւններն ու այս տեսանիւ- 
թը, որը Սաշան նկարել է տունը 
լքելուց առաջ. «Ամբողջ կեանքս 
թողել եմ ընդեղ»։

Սաշայի կինը՝ Մարիաննան, 
Ստեփանակերտի մանկապարտէ- 
զում տնտեսվար էր աշխատում։ 
Երբ սկսւել է Ստեփանակերտի 
հրետակոծութիւնը, նա սաներին 
նկուղ է իջեցրել, ու մինչեւ երեկոյ 
չի կարողացել իր երեխաների հետ 
կապ հաստատել։

Մարիաննան պատմում է, որ  
Ստեփանակերտում մնացած փրկա- 
րարների համար հաց էր թխում։ 
Յիշում է՝ երբ բոլորն արդէն տե- 
ղահանւել էին, քաղաքում մարդ  
չկար, փրկարարների աշխատանք- 
ները  միեւնոյն  է,  չէին  դադարում.

«Արդէն քաղաքում մարդ չկար, 
որոնողական աշխատանքներ էին 
կատարում դիակների, հիւանդ ու  
ծեր մարդիկ էին մնացել միայ- 
նակ, նրանց էին փնտրում։ Արդէն  
հոկտեմբերի 1-ին ու 2-ին որոնո- 
ղական աշխատանքներն արդիւնք  
չէին տալիս, որոշեցին իրենք էլ  
դուրս գալ, մնալու հնար չկար, 
թուրքերն ամէն օր գալիս, հարցը- 

նում էին՝ բա դուք ինչի՞ չէք հել- 
նում, ի՞նչ էք անում այստեղ։ Այս 
տղաներն ամսի 19-ից տուն չէին 
գնացել, չէին քնել, չէին սնւել, բայց 
որ զանգում ու ասում էին՝ գնում 
ենք որոնողականի, այդ 11 հոգին 
տեղից հելնում էին, որ զանգում 
ասում էին՝ մորգ պիտի գնանք, 
հելնում ու գնում էին, ոչ էլ ուզում 
էին դուրս գալ, ասում էին՝ ինչ- 
քան շատ մնանք, էնքան շատ կը 
շնչենք մեր օդը։ Յետոյ փրկա- 
րարների հետ սաղս միասին դուրս 
ենք եկել ամսի 2-ին 3-ի գիշերը։ 
Մենք մեր սեփական աւտոյով, 
դէմից հրշէջ-փրկարարական աւ- 
տօներն էին, յետեւից աւտօներն 
էին»։

Արցախի մասին խօսելիս Մա- 
րիաննան անվերջ յուզւում է։ Նա  
քչերից է, որը տեսել է լիովին  
դատարկւած, լքւած Ստեփանա- 
կերտը. «Հայրենիք ենք թողել։ Գնա- 
ցել էի տուն, որ շորերս հաւաքէի, 
գնում-գալիս էի, նայում էի, չգի- 
տէի՝ ինչ վերցնեմ, չկարողացայ, 
հայրենիքը ճամպրուկի մէջ չես  
տեղաւորի, մնացածն էլի կը ստեղ- 
ծենք։ Բլոկադան յաղթահարում 
էինք այն յոյսով, որ ամէն ինչ լաւ 
կը լինի, ասում էինք՝ զրկանքները 
կրենք, բայց առանց հայրենիք չմը- 
նանք։ Սաղս էլ պատրաստակամ 
էինք  յաղթահարել  բլոկադան»։

Աւանէսեանների երկու որդի- 
ները՝ Վալերին եւ Ալեքսանդրը, 
զբաղւում են կարատէով, մասնակ- 
ցել են աշխարհի, Եւրոպայի առաջ- 
նութիւններին։ Որոշել են՝ Հայաս- 
տանում շարունակել այս մարզա- 
ձեւով զբաղւել, բայց դեռ պէտք 
է ուշքի գան կատարւածից, նոր 
միջավայրին յարմարւել։

Փոքրիկ Նանէն Արցախի տնից 
հասցրել է սիրելի շանը վերցնել։ 
Արչիին տեղաւորելու համար՝ հրա- 
ժարւել է սիրելի խաղալիքները 
վերցնելուց։ 6-ամեայ աղջիկը, որը  
թերեւս Արցախից դուրս եկած 
վերջին երեխան է՝ վստահ է, որ 
իրեն անծանօթ Դաւիթաշէն գիւ- 
ղի օտարի տունը, որտեղ հիմա 
նրանք վարձով են ապրում, միայն 
ժամանակաւոր է, ու մի օր իրենք 
տուն են գնալու։

– Իսկ ո՞րն է Իրանի դերը մեր  
եւ տարածաշրջանային խնդիրնե- 
րում, որքանո՞վ է դա բխում մեր  
շահերից: Մենք շատ ենք յոյս կա- 
պում Իրանի հետ, բայց Ադրբեջա- 
նը եւ Իրանը, չնայած իրենց յա- 
րաբերութիւններում առկայ խնդիր- 
ներին, կարողանում են համագոր- 
ծակցել կոմունիկացիոն հարցե- 
րում: 

– Իրանը բազմիցս նշել է, որ 
տարածաշրջանում սահմանների 
փոփոխութիւնը կարմիր գիծ է իր 
համար: Բայց միւս կողմից, այո, 
համագործակցում է Ադրբեջանի 
հետ: Եթէ մենք ինքներս մեր շա- 
հը չենք պաշտպանում, ոչ մէկից 
չպէտք է ակնկալենք աւելին, քան 
մենք պէտք է անենք: Կրկնում 

(Շար. 5-րդ էջից)
««Խաղաղ»... եմ՝ Իրանը մեր պոտենցիալ դաշ- 

նակիցն է, բայց նրանք մեր կող- 
մից պէտք է տեսնեն այդ տրա- 
մադրւածութիւնը: Այսինքն, նախ 
մենք մեր երկիրը պիտի պահե- 
լու ցանկութիւն ունենանք, եւ յե- 
տոյ նոր ակնկալենք դաշնակ- 
ցային համագործակցութիւն՝ տա- 
րածքային անվտանգութեան ա- 
ռումով: Իրանը փորձում է տա- 
րածաշրջանային ոչ մի ծրագրից 
դուրս չմնալ, իր համար առաջ- 
նայինն իր պետութեան շահերն 
են: Ի վերջոյ, կրօնական հարցերից 
ելնելով՝ Իրանը խնդիրներ չի 
ստեղծի Ադրբեջանի հետ: Այնպէս 
որ, մենք ոչ մէկի հետ չպէտք է 
յոյսեր կապենք, մենք յոյսը մեզ 
վրայ պէտք է դնենք, մենք պիտի 
հզօրանանք, եւ երբ այս ուղին 
բռնենք, անպայման յայտնւելու 
են իրական դաշնակիցներ եւ 
գործընկերներ:



«Դեռ շա՜տ....
(Շար. 2-րդ էջից)

յարաբերութիւններ հաստատէր Իրանի հետ,  
բացի մէկ-երկու պրոտոկոլային յայտարա- 
րութիւններից, այլ բան չենք տեսնում։

- ՀՅԴ-ն Երեւանի աւագանու ընտրու- 
թիւններից առաջ փորձ է արել լայն ճակա- 
տով, միասնական թեկնածուով ներկայանալ։ 
Ցաւօք սրտի, չստացւեց։ Որեւէ մէկը չի ասել, որ 
Անդրանիկ Թեւանեանը միասնական թեկ- 
նածու է եղել կամ հետագայ բողոքի գոր- 
ծողութիւնների ժամանակ՝ լիդեր։

- Հարթակից խօսել առաջարկւել է մօտ  
30 հոգու հրաժարւել են։

- Պէտք է անկեղծ ասել վերջին հան- 
րահաւաքներում հրապարակում այդ օրե- 
րին կանգնած մեր հայրենակիցների մեծ 
մասի պահանջը Հակարիի կամրջի բացումն 
էր։

- 2021 թ. խորհրդարանական ընտրութիւն- 
ներին ընդդիմադիր «Հայաստան» դաշինքին 
ձայն տւողները ձայն էին տալիս ապագայի 
կառավարութեանը։

- Ամէն մէկը պիտի համարի, որ ընդդի- 
մութիւնն ինքն է, որովհետեւ սա մի հոգու 
կամ մի կառոյցի խնդիր չէ։ Այսօրւայ ընդդի- 
մութեան պայքարը նախորդ 30 տարիների 
ընդդիմութեան պայքարը չէ։ Իրավիճակը 
տարբեր է։ Պէտք է վայրկեան առաջ ազատ- 
ւել այս իշխանութիւնից։

- Ենթադրենք՝ իմփիչմենթի գործընթացը 
յաջողութեամբ աւարտւեց, եւ պայմանա- 
կան մէկը դարձաւ վարչապետ։ Ի՞նչ է անելու 
նա, օրինակ, արտաքին ճակատում Վահան 
Կոստանեան ԱԳ փոխնախարարով, բա- 
նակից փախած մի մարդ, ում առաջին աշ- 
խատանքը 2018-ից յետոյ ՀՀ փոխվարչա- 
պետի օգնական լինելն էր։

«168.am»

Այսօր Թեհրանում....

«Վրաստանը չի մասնակցում նշւած հան- 
դիպմանը եւ երբեք չի մասնակցել:

Այսպէս կոչւած «3+3» նախաձեռնութիւնը 
պատկանում է Թուրքիայի նախագահ Ռեջեփ 
Թայիփ Էրդողանին։ Այս ձեւաչափով առաջին 
հանդիպումը տեղի է ունեցել Մոսկւայում 2021  
թւականի դեկտեմբերի 10-ին։

Թուրքիայի հետ միասին դրան մասնակցում 
են Ռուսաստանը, Հայաստանը, Ադրբեջանը եւ  
Իրանը։

Վրաստանի պաշտօնական դիրքորոշումն 
այն է, որ ռուսաստանեան գործօնի պատճառով 
չի մասնակցի նշւած ձեւաչափին»,- ասւած է  
յայտարարութեան մէջ:

առաջ տանել թէզը, որ տարածաշրջանի հար- 
ցերը պէտք է լուծւեն տարածաշրջանի երկրների 
ձեւաչափում, եւ ադրբեջանական կողմի այս 
մօտեցման արդիւնքում է, որ կայանում է «2+3»  
ձեւաչափի երկրորդ նիստը:

«Իրականում, դեռեւս պատերազմից յետոյ 
երբ Ադրբեջանն ու Թուրքիան առաջ քաշեցին 
«3+3»-ի գաղափարը այս երկրները միտում 
ունէին չէզոքացնել այդ ժամանակ գոյութիւն 
ունեցող բանակցային հարթակները, որին 
հասնելուց յետոյ «3+3»-ը մոռացութեան մատնւեց,  
եւ միայն Իրանն էր, որ շարունակ յիշեցնում էր  
բանակցութիւնների այս ֆորմատի անհրա- 
ժեշտութեան մասին, նաեւ չմոռանանք, որ 
Իրանի արտաքին քաղաքականութեան հիմ- 
նաքարերից այն է, որ տարածաշրջանի հար- 
ցերը պէտք է լուծւեն տարածաշրջանի երկրների 
միջոցով, հետեւաբար այս հարթակը լիովին  
Իրանի ցանկութեամբ է»,- նշեց իրանագէտը:

Ինչ վերաբերւում է Ադրբեջանին, ապա 
Վարդանեանը կարծում է, որ Ադրբեջանը 
այժմ էլ օգտագործում է բանակցութիւնները 
միւս հարթակներից խուսափելու համար, եւ  
միտում չունի գործընթացը հիմնական դարձ- 
նելու եւ Հայաստանի հետ յարաբերութիւն- 
ների կարգաւորման համար, որովհետեւ առ- 
հասարակ, Ադրբեջանի քաղաքականութիւնը 
միտւած չէ, բանակցային ճանապարհով հար- 
ցերը կարգաւորելուն, այլ ցանկացած իրավի- 
ճակում, Ադրբեջանը դիմում է ուժի կիրառման  
եւ այդ կերպով է զիջումներ կորզում:

«Միւս կողմից, չեմ կարծում, որ Ադրբե- 
ջանը, Թուրքիան ինչպէս նաեւ՝ Ռուսաս- 
տանը ցանկութիւն ունենան, Իրանի դերակա- 
տարութեան մեծացման բանակցային հիմնա- 
կան գործընթացներում եւ Իրանը տեսնել որ- 
պէս ակտիւ մասնակցի, հետեւաբար «3+3» չի 
դառնայ հիմնական ձեւաչափ, որով հնարաւոր  
կը լինի թէ՛ խաղաղութեան պայմանագիր կոչ- 
ւածը ձեւակերպել, թէ՛ որեւէ այլ տեսակի հարց  
լուծել:

Այսինքն հակւած չեմ կարծել, որ Ադրբեջանը 
եւ Թուրքիան կը ցանկանան Իրանի ակտիւ 
մասնակցութիւնը, մասնաւորապէս Սիւնիքի 
ուղղութեամբ Իրանի ունեցած դիրքորոշման  
պատճառով»,- նշեց իրանագէտը:

Անդրադառնալով, «3+3» ձեւաչափի ֆոնին, 
Ադրբեջանի ու Թուրքիայի անցկացրած հա- 
մատեղ զօրավարժութիւններին Ժաննա Վար- 
դանեանը յիշեցրեց, որ նրանք յաճախ են 
զօրավարժութիւններ անցկացնում, որոնք նաեւ  
ցուցիչ է առ այն, որ այդ երկրները չեն հրա- 
ժարաւել «Զանգեզուրի միջանցք»-ից, թէեւ վեր- 
ջին շրջանում «հռետորաբանութեան մեղմա- 
ցում» է նկատւում եւ խօսւում է այն մասին, 
որ սակայն, բնաւ չի նշանակում, որ իրենք  
դադարում են Սիւնիքի նկատմամբ ունեցած  
նկրտումներից, պարզապէս, ժամանակաւորա- 
պէս տակտիկա են փոխում, որով միտում 
ունեն Հայաստանին ճնշելու եւ ցոյց տալու, 
իբր Հայաստանը դուրս է մնում տարանցիկ 
նախագծերից եւ այդ ճանապարհով հասնել՝  
Սիւնիքի օկուպացիային:

«Սիւնիքի օկուպացիան թուրք-ադրբեջանա- 
կան օրակարգում է եւ այն միանգամայն 
ակնյայտ է թէ՛ այս երկրների կողմից իրա- 
կանացւող քարոզչութեան, թէ՛ երկարաժամկէտ 
պլաններից, որը որդեգրել են Ադրբեջանն ու 
Թուրքիան, ընդորում ոչ միայն Սիւնիքի, այլ 
ամբողջ Հայաստանի նկատմամբ»,- յստա- 
կեցրեց իրանագէտը:

Յիշեցնենք, որ համագործակցութեան տա- 
րածաշրջանային այս ձեւաչափն առաջարկւել 
է 44-օրեայ պատերազմից յետոյ։ Ձեւաչափի 
երկրորդ նիստը կանցկացւի այսօր հոկտեմ- 
բերի՝ 23-ին Հայաստանի, Ադրբեջանի, Թուր- 
քիայի, Ռուսաստանի եւ Իրանի արտգործ- 
նախարարները կը հանդիպեն Թեհրանում, 
որից առաջ միայն մէկ հանդիպում է կայացել՝  
2021 թւականի վերջին՝ առանց Վրաստանի։

ՍԻՒՆԷ ՖԱՐՄԱՆԵԱՆ

«ԱԼԻՔ» - Այս պատերազմի շարունակման, ցե- 
ղասպանութեան եւ Գազայի ու Արեւմտեան ափի 
բնակիչների բռնի տեղահանման ցանկացած սխալ  
կարող է լուրջ հետեւանքներ ունենալ տարա- 
ծաշրջանում, յայտարարել է ԱԳ նախարար Հոսէյն 
Ամիր Աբդօլլահեանը Հարաւային Աֆրիկայի Հան- 
րապետութեան արտգործնախարար Գրէյս Նա- 
լեդի Մանդիսայի հետ համատեղ մամուլի ասու- 
լիսի ժամանակ:

Ըստ ԱԳ նախարարի, այսօր տարածաշրջանը  
նման է վառօդի տակառի։

«Ուզում եմ զգուշացնել ԱՄՆ-ին եւ նրա 
վստահւած անձին՝ կեղծ իսրայէլական ռեժիմին,  
որ եթէ նրանք անյապաղ չդադարեցնեն մարդկու- 
թեան դէմ յանցագործութիւնները եւ ցեղասպա- 
նութիւնը Գազայում, տարածաշրջանը դուրս կը  
գայ վերահսկողութիւնից», - ասել է նա:

«Այն, ինչ մենք տեսանք այսօր Գազայում, դա 
կեղծ իսրայէլական ռեժիմի միջնորդաւորւած պա- 
տերազմն է», - ասել է Ամիր Աբդօլլահեանը՝ յաւե- 
լելով, որ սիոնիստական ռեժիմն այս պատերազմը 
մղում է ճնշւած ազգի եւ պաղեստինցի քաղա- 
քացիական բնակչութեան դէմ ԱՄՆ-ի անունից։

Մեկնաբանելով ԱՄՆ նախագահ Ջօ Բայդէնի 
այցը Թել Աւիւ՝ Իրանի արտաքին քաղաքական 
գերատեսչութեան նախարարն ասել է, որ Բայդէնը 
պաշտօնապէս յայտարարել է, որ հարիւրաւոր 
ինքնաթիռներ, նաւեր եւ զէնքով բեռնւած բեռ- 
նատարներ կուղարկի՝ «ի աջակցութիւն Գազայում 
Իսրայէլի կողմից իրականացւող սպանութիւնների  
եւ կոտորածների»:

Ամիր Աբդօլլահեան.
«Գազայում 

պատերազմի 
շարունակման 

ցանկացած սխալ 
հաշւարկ կարող է  

լուրջ հետեւանքներ 
ունենալ 

տարածաշրջանում»

Իրանը Հայաստանի հետ առեւտրային 
գործարքներում կանցնի ազգային 

արժոյթով հաշւարկի, Ռուսաստանի հետ՝ 
կը զրոյացնի մաքսատուրքերը

«ԱԼԻՔ» - Իրանը Հայաստանի հետ առեւտրային 
գործարքներում կանցնի ազգային արժոյթով հաշ- 
ւարկի, Ռուսաստանի հետ՝ կը զրոյացնի մաք- 
սատուրքերը: 

«Parstoday.ir»-ի համաձայն՝ մօտ ժամանակ-
ներս Իրանը Ռուսաստանի, Հայաստանի եւ Բելո-
ռուսիայի հետ առեւտրային գործառնութիւն- 
ներում կանցնի ազգային արժոյթով հաշւարկի,  
իսկ մաքսային սահմաններն ամբողջութեամբ  
բաց կը լինեն այդ երկրներից ապրանքների ներ- 
մուծման համար, հոկտեմբերի 22-ին յայտարարել է 
Ռուս-իրանական համատեղ առեւտրական պա- 
լատի մասնակից Քամբիզ Միրքազեմին:

Նրա խօսքով՝ Իրանն ու Ռուսաստանը պայ- 

մանաւորւել են 2024 թւականի մարտին հանել երկու  
երկրներից ապրանքների ներմուծման մաքսա- 
տուրքերը։

«Մինչեւ տարեվերջ Իրանի եւ Ռուսաստանի 
միջեւ մաքսային տուրքերը կը հանւեն»,- ասել է  
Միրքազեմին:

Բանակի ՀՕՊ զօրքերի հրամանատար. 

«Ռասուլ» ԱԹՍ նախագիծը 
ներկայացրել է անօդաչու 

հակաօդային պաշտպանութեան 
նոր հասկացութիւն

«ԱԼԻՔ» - Իրանի Իսլամական Հանրապետու- 
թեան հակաօդային պաշտպանութեան ուժերի  
հրամանատարն ընդգծել է. ««Ռասուլ» ԱԹՍ նա- 
խագիծն աշխարհին ներկայացրել է անօդաչու հա- 
կաօդային պաշտպանութեան նոր հասկացութիւն»:

Արդիւնաւէտ նախագծերի, գաղափարների ու  
արտադրանքի, այդ թւում՝ պաշտպանութեան ոլոր- 
տում «Ռասուլ» ԱԹՍ նախագծի ի յայտ գալով  
համաշխարհային ասպարէզում մարտական ու 
պաշտպանական դոկտրինայի հաւասարումներն 
ու մեթոդները հիմնարար փոփոխութիւնների 
կենթարկւեն, որոնց  արդիւնքում կը ստեղծւի անո- 
րոշութեան մթնոլորտ եւ միւսների նկատմամբ կը  
մեծանայ կանխարգելիչ ուժը:

Parstoday.ir-ի հաղորդման համաձայն՝ բանակի  
հակաօդային պաշտպանութեան ուժերի հրամա- 
նատարը յաւելել է. «Ռասուլ» ԱԹՍ նախագծի 
շրջանակում տեղի են ունեցել լայնածաւալ եւ 
զգայուն դաշտային եւ օպերատիւ փորձարկում- 
ների 9 փուլեր, եւ տարբեր թռիչքային փորձար- 
կումների իրականացման կարեւորագոյն կէտերից 
մէկը՝ բոլոր բաժինների խորը եւ արդիւնաւէտ  
համագործակցութիւնն է:

Գեներալ-մայոր  Սաբահիֆարդը նաեւ ասել է. 
«Այս նախագծում, օգտագործելով անօդաչու թռչող 
սարքեր, որոնք արդիականացւելով  վերածւել են 

ամբողջովին  տեղական «օդ-օդ» հրթիռների, ձեռք 
է բերւել օպերատիւ տիրոյթում թշնամու թռչող 
սարքերին  եւ թիրախներին   հետեւելու եւ դրանց   
դէմ  պայքարելու կարողութիւն»:

Գեներալ-մայոր Սաբահիֆարդն ասել է. «Սահ- 
մանափակ թւով երկրներ ունեն այս տեխնոլո- 
գիան: «Ռասուլ» նախագծի օպերատիւ փորձարկ- 
ման յաջողութիւնը եւ որպէս հակաօդային պաշտ- 
պանութեան մեծ նւաճում՝ օդային մարտունակու- 
թեամբ զինւած անօդաչու թռչող սարքերի ձեռք- 
բերումը զգալիօրէն բարձրացրել են  հակաօդային 
պաշտպանութեան մարտունակութեան մակար- 
դակը եւ ուղղակիօրէն ազդել  պաշտպանական  
կանխարգելիչ ուժի վրայ»:

(Շար. 1-ին էջից)

««3+3»....

